
      EUROPAKO FUNTSAK EUSKADIN (MRR) 

 

2021 eta 2023 artean Euskadik 540 milioi euro inguru jasoko ditu 
autonomia-erkidegoen arteko Berreskuratze- eta Erresilientzia- 
Mekanismotik (MRR). 
 
Eusko Jaurlaritzako Ekonomia eta Ogasuneko sailburuak MRRren 
Europako funtsen banaketa eta EAEri era zehatzean nola eragingo dion 
zehaztu du; banaketa hori oso hobetzeko modukoak diruditen irizpideen 
bidez egingo da. 
 
Horrela, Estatuak dituen MRRren zenbatekoetatik, zati bat autonomia-
erkidegoen eskuetan uzten du, euren eskumeneko politika publikoekin 
lotutako funtsen zati bat gauza dezaten; ordea, beste bat zuzenean 
kudeatzen ari dira Ministerioak, norgehiagoka-araubideko laguntza-
deialdien bidez. 
 
Euskadiri esleitutako zenbatekoa 540 milioi eurokoa da, eta 
Berreskuratze, Eraldaketa eta Erresilientzia Planaren (PRTR) 30 osagaiak 
garatzeko funtsak banatzen diren sektoreko konferentzien bidez 
gauzatzen da. 
 
Autonomia-erkidegoen arteko banaketa kohesio-irizpideen arabera egin 
da, EAEren kasuan bezala funtsekin sustatu nahi diren politika publikoen 
garapenean posizio erlatibo hobea duten autonomia-erkidegoak zigortuz. 
 
Ikuspegi kualitatibotik, funtsek izaera finalista dute eta Estatuak 
diseinatutako eta Europarekin negoziatutako jardueren bidez gauzatzen 
dira, autonomia-erkidegoen berezko eskumenak kontuan hartu gabe eta 
autonomia-erkidegoen esku-hartzea hein handi batean mugatuz. 
 
Beste alde batetik, diseinatu diren jarduketa finalista horiek ez dute 
izaera inbertitzaile edo eraldatzaile argirik; aitzitik, susperraldi 
ekonomikorako finantzaketa bati erantzuten diote  Espainiako 
ekonomiaren eraldaketari baino gehiago. 
 
Azkenik, "exekuziorako pizgarriak" egongo dira, eta ezarritako 
konpromisoak betetzen dituzten erkidegoek betetzen ez dituztenek 
baino funts gehiago jasoko dituzte hurrengo ekitaldietan. 

NAZIOARTEKO EKONOMIA 
 

Munduko susperraldia aurrera doa. Aurrekaririk gabeko mundu-krisi baten ondoren, 

herrialde batzuetan lehengoratzea gertatzen ari da eta hori ere alderaketarik gabekoa da, 

laguntza fiskal eta monetarioko neurri sendoen konbinazioak eta txertaketa azkar batek 

bultzatuta. 

Herrialde desberdinen bilakaera ekonomikoan gero eta dibergentzia handiagoa dago, eta 

horietako asko atzeratuta geratzen ari dira. Munduak bi abiadurako lehengoratzeari aurre 

egin behar dio, alde handiak baitaude txertoen eskuragarritasunean, infekzio-tasetan eta 

politika ekonomikoen bidez laguntza emateko gaitasunean. 

Dibergentziaren arriskuak. Edozein lekutan txertorik hartu ez duten populazioak egoteak 

andui hilgarriagoak sortzeko arriskua areagotzen du, osasun-krisia luzatuko dutenak eta, 

aldi berean, munduko ekonomia kaltetuko dutenak. 

Gainera, mundu osoko fabrikatzaileek krisi logistikoari aurre egiten jarraitzen dute, eta krisi 

horrek funtsezko materialen hornidura eten du. 

Eskaintza eskasia da mundu mailako inflazioaren gorakadaren eragileetako bat, batez ere 

Estatu Batuetan, baina ziurrenik modu iragankorrean joko du. Egoera horrek diru-politika 

gogortzea aurreratu lezake. 

Europan, osasun-egoera hobetzeak eta, ondorioz, birusari eusteko neurrien etengabeko 

erlaxazioak berriro ere martxan jarri dituzte EBko ekonomiak. 

Ekonomiak berriro irekitzeak mesede handia egin dio zerbitzuen sektoreari. Zehatzago 

esanda, jarduera turistikoaren berraktibazioan EBko COVID ziurtagiri digital berriaren 

onurak igarri behako lirateke. 

Jarduera ekonomikoa ez da espero bezain ahula izaten ari, eta horrek iradokitzen du 

enpresak eta etxeak ingurune pandemikoaren mugetara egokitzen ari direla. 

Ildo horretatik, kontsumitzaileen eta enpresen arteko inkestaren emaitza baikorren 

arabera, kontsumoa gora egiten ari da, eta datozen hilabeteetan indartu egingo da. 

Hazkuntzaren eboluzioa arlo ekonomikoen arabera 

ELGAren datuen arabera Txinan hazkundea moteldu egin da bigarren hiruhilekoan, baina 

egitura orekatuagoa du, eskaintzaren eta eskariaren arteko aldea murriztu egin baita. Hala 

ere, kontsumoan eta inbertsioan galdutako eremua berreskuratzeko, oraindik 

iraunkortasun apur bat gehiago behar da. 

Neurritasun edo moderazio hori bigarren seihilekora luzatuko da, eta inguruabar hori 

aurreikusita zegoen jada; izan ere, aurreko hiruhilekoko gorakada handia 2020ko lehen 

hiruhilekoko astinaldi gogorrean (-%6,8) oinarritzen zen, urtean izan zen hiruhileko 

negatibo bakarra. 

Gainerako herrialdeek 2020ko bigarren hiruhilekoan izan zuten beherakadarik handiena 

eta, beraz, 2021eko hiruhileko bereko datuek erakusten dute urtetik urterako igoera 

orokorra izan dela. 

Adibidez, Turkia izan zen, Txinarekin batera, G-20aren ekonomia bakarra 2020an behera 

egin ez zuena, eta 2021eko bigarren hiruhilabetekoan %21,7 hazi da (Erresuma Batuak 

bakarrik gainditu du eta Espainiaren aurretik kokatu da). 

Munduko ekonomia handiena, Estatu Batuak, %12,2 hazi da, aurreko urtean erori zena 

baino gehiago (-%9,9); beraz, AEBetako jarduera ekonomikoaren balioak pandemiaren 

aurreko mailak gainditzen ditu, negozioak berriz irekitzearen, txertaketen eta Gobernuaren 

estimulu-programen isla gisa. 

Japonia oraindik ere munduko hirugarren ekonomia da BPG bolumenari dagokionez. 

2021eko bigarren hiruhilekoan %7,6 hazi da kontsumoa suspertu delako, baina ez da 

nahikoa izan aurreko urteko -%10,1eko beherakada gainditzeko; izan ere herrialdeak 

Covid-aren olaturik okerrenari aurre egin behar izan dio pandemia piztu zenetik. 

Europan, Erresuma Batuaren susperraldi handia nabarmentzen da, murrizketak 

altxatzearen ondorio izan dena, eta urte arteko %22,2ko hazkuntza izan du, 2020ko 

bigarren hiruhilekoan ELGAko herrialdeen bigarren beherakadarik handiena pairatu 

ondoren (-%21,4), Espainiakoak soilik gaindituta (-%21,6). 

Eurostaten datuen arabera 2021eko bigarren hiruhilekoan %14,2 hazi da EB-27 osoa, eta 

%14,8 eurogunea. 

Bi hazkunde-tasa horiek alderatuz gero (Erresuma Batua kontuan hartu gabe), azken 15 

urteetan EB osoarenak behin bakarrik gainditu du euroguneko hazkunde-tasa. 2010eko 

lehen hiruhilekoan izan zen, eta hamarren bat besterik ez zen izan. Hiruhileko honetan 

aldea 6 hamarrenekoa izan da. Egia da 2020ko bigarren hiruhilekoan izan zela alderik 

handiena EB osoaren alde (-%13,8 eta -%14,6, hurrenez hurren). 

EBn, Irlanda da, zalantzarik gabe, egoeratik emaitzarik onena ateratzen ari dena. Hiruhileko 

bakar batean ere ez da jaitsi (2020ko bigarren hiruhilekoan %1,4ko gutxienekoa izan zuen), 

eta 2021eko bigarren hiruhilekoan gehien hazi dena da (%21,6). 

Horren atzetik doaz 2020ko bigarren hiruhilekoan gehien sufritu zuten ekonomiak, hala 

nola Espainia (%19,9, 2020ko aldi bereko -%21,6aren aurrean), Frantzia (%19,1, 2020ko 

aldi bereko -%18,7aren aurrean) eta Italia (%18,7, 2020ko aldi bereko -%18,2aren 

aurrean). 

Alemaniak, EBko ekonomiaren motorrak, ez zuen hainbeste behera egin duela urtebete       

(-%11,3), baina kostatzen ari zaio berriro lehengoratzea (%9,8); beraz, Covid-19aren  

pandemiaren aurretik 2019ko azken hiruhilekoko mailaren azpitik dago oraindik. 

Enpleguari dagokionez, euroguneko langabezia-tasa, urteko lehen lau hilabeteetan %8,1 eta 

%8,2 artekoa izan ondoren, gutxituz joan da pixkanaka, eta uztailean jada %7,6an zegoen. 

Espainia eta Grezia dira zerrendaburuak, %14,0rekin. Halaber, bi herrialde horiek gazteen 

langabezia-tasa handiena dutenak dira: Grezia (%37,6) eta Espainia (%35,1). 

Epe motzeko aurreikuspenak  

Nazioarteko Diru Funtsak (NDF) 2021eko uztaileko Munduko Aurreikuspen Ekonomikoen 
txostenean (2021eko uztaileko WEO) 2021erako espero zen munduko hazkundea %6,0an 

mantendu du, berrikuspenak elkarren artean neutralizatu direlako. 

Hazten ari diren eta garatzen ari diren merkatu-ekonomien aurreikuspenak beherantz 

berrikusi dira 2021erako, Asiarako bereziki. Aldiz, ekonomia aurreratuetarako proiekzioak 

gorantz aldatu dira. 

2022rako, puntu erdiko igoera (%4,4tik %4,9ra) ekonomia aurreratuen pronostikoaren 

goranzko berrikuspenetik dator, batez ere Estatu Batuengatik. 

2022an inflazioa pandemiaren aurretik herrialde gehienetan erregistratzen ziren 

tarteetara itzuliko dela aurreikusten da, eskaintzaren eta eskariaren arteko desorekak 

igorritakoan, nahiz eta ziurgabetasun handiak jarraitzen duen. 

Izan ere, oinarrizko agertokiaren inguruko arriskuek beheranzko joera dute; esaterako, 

txertaketa-erritmoa aurreikusitakoa baino motelagoa izatea eta finantza-baldintzak 

gogortzea. 

Barne Produktu Gordina erreala: Aurrikuspenak
(Urteko aldakuntza tasa, %)

2020 2021 2022
Mundua -3,3 6,0 4,4
Aurreratutako ekonomiak -4,7 5,1 3,6
   Estatu Batuak -3,5 6,4 3,5
Euro gunea -6,6 4,4 3,8
   Alemania -4,9 3,6 3,4
   Frantzia -8,2 5,8 4,2
   Italia -8,9 4,2 3,6
   Espainia -11,0 6,4 4,7
Japoia -4,8 3,3 2,5
Erresuma Batua -9,9 5,3 5,1
Txina 2,3 8,4 5,6
India -8,0 12,5 6,9
Azaleratutako ekonomiak -2,2 6,7 5,0
Brasil -4,1 3,7 2,6
Mexico -8,2 5,0 3,0
Errusia -3,1 3,8 3,8
Iturria: Nazioarteko Diru Funtsak (NDF)- Eguneraketa WEO 2021-07

Aurrikuspenak

 

Europako Batzordeak, udako aurreikuspenen arabera, BPGa %4,8 haziko da 2021ean, eta 

%4,5 2022an, hala EBn nola eurogunean. 

Ekoizpen-bolumena krisiaren aurreko mailara itzuliko da (2019 4. hiruhilekoa-Q4) 2021eko 

azken hiruhilekoan, udaberriko aurreikuspenetan espero zena baino hiruhileko bat 

lehenago. Hala ere, 2022ko laugarren hiruhilekoan jarduera ekonomikoa pandemiaren 

aurretik espero zen maila baino %1,0 txikiagoa izango litzateke, gutxi gorabehera. 

Susperraldi hori ez da homogeneoa izango herrialdeka. Adibidez, Irlanda indartuta aterako 

da, 2020an hazi zen estatu kide bakarra izan baitzen, eta 2021ean eta 2022an batez 

bestekoaren gainetik egongo da. 

BPG eta inflazioaren hazkundea 2020-2022
Urtearteko aldaketa %

BPG Inflazioa
2020 2021 2022 2021 2021 2022

EB-27 -6,0 4,8 4,5 0,7 2,2 1,6
Euroaren Eremua -6,5 4,8 4,5 0,3 1,9 1,4

Alemania -4,8 3,6 4,6 0,4 2,8 1,6
Frantzia -7,9 6,0 4,2 0,5 1,6 1,2
Italia -8,9 5,0 4,2 -0,1 1,4 1,2
Portugal -7,6 3,9 5,1 -0,1 0,8 1,1
Espainia -10,8 6,2 6,3 -0,3 2,1 0,9

Iturria: Europako Batzordea (2021ko Uztaila)  

Aurtengo eta hurrengo urteko inflazioaren aurreikuspena ere gorantz berrikusi da, baina 

konkor itxurako profila mantendu da. Aurten, energiaren eta lehengaien prezioen igoerak, 

osagai batzuen urritasunak eragindako ekoizpen-arazoek eta eskariaren gorakadaren 

(barnekoa zein kanpokoa) aurreko gaitasun-mugek prezioen goranzko presioa eragingo 

dute, eta 2022an pixkanaka apaltzea espero da. 

Horrenbestez, EBko inflazioa, kontsumoko prezioen indize harmonizatuak neurtuta, 

%2,2koa izango da 2021ean aurreikuspenen arabera eta %1,6koa 2022an. Eurogunean 

inflazioa zertxobait txikiagoa izango litzateke (%1,9 2021ean eta %1,4 2022an). 

Egoera honetan, Europako Banku Zentralak (EBZ) moneta-politikarako estrategia berria 

argitaratu zuen uztailean. Bere ustez prezioen egonkortasunari eusteko modurik onena epe 

ertainean inflazioa %2,0koa izatea da. Helburu hori simetrikoa da, eta horrek esan nahi du 

helburu horrekiko desbideratze positiboak edo negatiboak nahi gabekoak direla. 

 

ESPAINIAKO EGOERA 

INEren Hiruhilekoko Kontabilitate Nazionalaren (HHKN) arabera, Espainiako ekonomiaren 

BPGak indarrez gora egin du 2021eko bigarren hiruhilekoan, eta urteen artean %17,5 hazi 

da. Beste aldean dago aurreko hiruhilekoko jaitsiera (–%4,2).  

 

Nahiz eta hazkuntza indartsua izan den, kontuan hartu behar da 2021eko bigarren 

hiruhilekoko urteen arteko hazkuntzaren arrazoia, hain zuzen ere, pandemia dela eta, 

2020ko hiruhileko berean izandako jardueraren bat-bateko jaitsiera (–%21,5). 

 

Izan ere, hiruhilekoen arteko datuei erreparatuz, %1,1 eskas hazi da (lehenengo 

hiruhilekoan baino 1,7 puntu gehiago eta uztailekoa baino 1,7 puntu gutxiago). 

 

Esperotako hazkuntzarekiko lehen inoiz ez du INEk hain zuzenketa garrantzitsua egin (–2,3 

puntu urteen artean eta –1,7 puntu hiruhilekoen artean). 

 

Alde positiboan, bai barneko eskeak, bai kanpoko eske garbiak berriz ere ekarpen positiboa 

egin diote PBGari, bost hiruhilekoetan balio negatiboak eman ondoren. 

 

Barne eskaria 

Jarduera ekonomikoaren bultzada eske nazionalaren susperraldi bizian oinarritu zen. Horrek 

2021eko bigarren hiruhilekoan BPGak urteen artean ehuneko 17,3 puntutan hazkuntza 

positiboa izaten lagundu du (–%3,0 lehenengo hiruhilekoan). Hiruhilekoen artekoari begira, 

BPGaren multzoarekin alderatuta (%1,1), ia bikoitza gehitu da (%2,1). 

Eske nazionalaren bi osagai nagusiek urteen artean emaitza positiboak lortu dituzte: azken 

kontsumoan gastuak (+%17,0) eta kapital-eraketa gordinak (+%18,9). Aurreko 

hiruhilekoarekin alderatuta, ordea, inbertsioa –%3,1 uzkurtu da; bien bitartean, gastuak 

%3,5 egin du gora.  

Gastuaren barruan, txertaketaren kanpainak eta maiatzetik aurrera, alarma-egoera 

amaitutakoan, mugikortasunaren murrizketa gehienak kentzeak etxeetan azken kontsumoa 

indartsu suspertzen lagundu zuten (+%23,4 urteen artean eta +%4,7 hiruhilekoen artean). 

Gastu publikoa da BPGaren osagai egonkorrena (+%3,9 urteen artean eta %0,9 

hiruhilekoen artean). Pandemia hasi zenetik, hiruhilekoen artean, 2021eko lehenengo 

hiruhilekoko %0,4ren eta 2020ko lehenengo hiruhilekoko %1,2ren tartean mugitu da. 

Enpresa-inbertsioak kontsumoa baino gehiago hazi ohi dira garai oparoetan eta neurri 

handiagoan ahultzen dira krisialdietan. Horrekin bat, inbertsioak berriz ere kontsumoak baino 

portaera hobea du bigarren hiruhilekoz ondoz ondo, bost hiruhilekotan azpian egon ondoren.  

Kanpo eskaria 

HHKNaren arabera, kanpoko eske garbiak 0,2 puntuko ekarpen positiboa du, hain zuzen, 

aurreko hiruhilekoan baino 1,4 puntu gehiago. 

Bost hiruhilekotan jaitsi ondoren (esportazioak inportazioak baino gehiago), 2021eko 

bigarren hiruhilekoan esportazioek (+%38,9) inportazioei (+%38,4) aurreratu zieten. 

Gainera, bi osagaiak 2020ko bigarren hiruhilekoan jaitsi zirena baino gehiago hazi ziren, 

zifra absolutuetan 2019ko mailaren azpitik gelditu arren. 

2021eko lehenengo seihilekoan Espainiako esportazioek pandemiaren aurreko mailak 
berreskuratu dituzte, Merkataritzaren Estatuko Idazkaritzaren (MEI) datuen arabera, batez ere, 
martxoko bultzadari eta urteko bigarren hiruhilekoan bultzada finkatzeari esker. Aurtengo 

apiriletik ekainera, Espainiako ekonomiak kanpoan egindako salmentak %46,1 hazi dira, 

2020ko denboraldi bereko datuekin alderatuta. Orduan, nazioarteko trukeek orokorrean 

porrot egin zuten eta –%27,7 erori zen. Zifra absolutuetan, denboraldian esportazioak 

80.653,1 milioi eurora iritsi dira, eta gaixotasunaren aurreko 2019ko lehenengo 

hiruhilekoko 76.394,8 milioi euroak gainditu dituzte. 

EBrako salmentak (%48,2) eta munduko gainerako tokietara bideratutakoak (%42,0) hazi 

dira. Produktuen arabera, esportazio ez-energetikoak guztiaren %94,3 dira, eta %44,5 egin 

dute gora; bien bitartean, energetikoek ere modu aipagarrian (%79,7) izan dute joera bera. 

Esportazioen susperraldia sektore guztietan orokorra da. Erdi-manufakturek kanpoko 

salmentetan buru izaten jarraitzen dute: %25,4ko kuota eta urteen artean %45,7ko hazkuntza. 

Pandemiaren hasieran elikagaiek ekipo-ondasunen tokia hartu ondoren, horiek bigarren tokia 

berreskuratu dute, eta %45,5 egin dute gora, beren garrantzia %20,4 izanik. Elikagaien 

garrantzia, berriz, esportazio guztien %18,0 da, urteko bigarren hiruhilekoan %14,3 hazi 

ondoren. Automobilgintza ere suspertu da. Kanpoaldean %82,3 gehiago saldu du, 2020ko 

bigarren hiruhilekoko datuekin alderatuz gero (orduan, urteen artean –%48,5 jaitsi zen).  

MEIren datuei eutsiz, bigarren hiruhilekoan inportazioak +%50,2 igo ziren, baita 

esportazioen gainetik ere. Orokorrean jarduera ekonomikoa suspertzearen ondorioz, 

azpimarragarria da inportazio energetikoen hazkuntza (%121,9). 

Jatorriari erreparatuz, bigarren hiruhilekoan gora egin zuten, bai erkidegoaren barruko 

erosketek (%54,4), bai munduko gainerako tokietan egindako erosketek (%45,7). 

Erosketak kanpoko salmentak baino gehiago hazi direnez, Espainiako merkataritza-saldoak 

2021eko bigarren hiruhilekoan –2.134,5 milioi euroko defizita izan zuen, 2020ko hiruhileko 

berean izandako 87,6 milioi euroko superabitaren aldean. 

Ildo horri jarraikiz, estaldura-tasa 2021eko bigarren hiruhilekoan %97,4 izan zen, hau da, 

2020ko hiruhileko berean baino 2,8 puntu gutxiago (%100,2). Segida historikoan %100eko 

atalasea (superabita) gainditu zuen aldi bakarra da. 

Eskaintza 

Sektore guztietan hazkuntza orokorra, lehen sektorean izan ezik, aurkakoa alegia. 2020. urtean 

sektorea positibo mantendu zen lau hiruhilekoetan, 2021eko lehenengo bi hiruhilekoetan, 

ordea, behera egin du (–%2,5 eta –%6,7). 

Iturria: EIN-HKN/ 21 IIH  

Bigarren hiruhilekoan gorakadarik handiena (%23,7) industriaren sektorean hauteman da, 

manufakturek bultzatzeari esker (%29,2 hazi dira). 

Zerbitzuak %17,6 igo dira, merkataritzaren, ostalaritzaren eta garraioaren azpisektoreek 

indartsu gora egin dutelako. Izan ere, %46,9ko hazkuntzarekin, itxuraz, unerik okerrena 

atzean utzi dute. Gainerako azpisektoreak modu neurrizkoagoan hazi dira, eta gutxiago egin 

dute administrazio publikoak, hezkuntzak eta osasunak (%4,9). Hori espero zitekeen, aurreko 

urtean gutxiago jaitsi baitziren. 

Azkenik, eraikuntzaren sektorea 2019an ekonomiaren hazkuntzaren gailurrean ipini zen, eta 

%11,7 suspertu da, baina 2020ko bigarren hiruhilekoan galdutakoaren (–%25,1) erdira ere ez 

da iritsi. 

Lan merkatua 

Ekonomiaren enplegua, lanpostu baliokideetan zenbatuta, aurreko hiruhilekoarekiko aldaezin 

(%0,0) mantendu da, eta urteen artean %18,9ko hazkuntza ikusi du (2,8 milioi lanpostu 

gehiago). 

Pandemiak sortutako ezohiko testuinguruan enpleguaren bilakaera neurtzeko lanorduak 

kontuan hartzea erabilgarriagoa da, eta horiek oraindik gehiago egin zuten gora (%4,0 

hiruhilekoen artean eta %29,5 urteen artean). 

Benetako lanorduak sektore guztietan igo ziren, urteen arteko hazkuntza handienetik 

txikienera: eraikuntza (%47,7), zerbitzuak (%31,2), industria (%18,8) eta lehen sektorea 

(%7,0). 

INEk egindako Biztanleria Aktiboaren Inkestak (BAI) ere 2021eko bigarren hiruhilekoan 

Espainian lan-merkatuaren susperraldia islatzen du, 2020koarekin alderatzen bada, birusaren 

hirugarren olatua zela eta, ekitaldiko lehenengo aldian izandako zartadaren ondoren. 

Hala, 2020ko lehen hiruhilekoko datuekiko (kontuan hartuta denboraldi horretan alarma-

egoerarengatik jardueraren etenaldiak hiruhilekoko 15 egun baino ez dituela hartzen), 

2021eko urtarriletik martxora landunak oraindik urteen artean –%2,4 jaitsi ziren, baina 

bigarren hiruhilekoan urteen artean landunen kopurua %5,7 hazi da, eta 1.064.400 pertsona 

gehiagok dihardute lanean (garrantzizko hazkuntza), 2020ko apiriletik ekainera bitarteko 

datuekin erkatuz gero. 2005eko erdialdetik ez zen halako daturik lanpostuak sortzearen 

eremuan. Beraz, aurtengo bigarren hiruhilekoan guztira 19.671.700 pertsona ari dira lanean, 

hots, aurtengo lehenengo hiruhilekoan baino 464.900 pertsona gehiago. 

2019ko urritik abendura bitarteko datuekiko, koronabirusak munduko egoera 

sozioekonomikoa erabat aldatu baino lehen azkeneko hiruhileko osoa baita, oraindik 295.200 

landun gutxiago daude.   

Lanordu-kopuruari dagokionez, 2021eko apirilaren eta ekainaren bitartean modu 

adierazgarrian (%7,7) hazi dira, eta BAIk lotzen ditu bigarren hiruhilekoan langileek opor 

gutxiago edukitzearekin eta gaixotasuna dela eta lan-utzialdi gutxiago izatearekin, baita 

arrazoi tekniko eta ekonomikoak direla bide aldi baterako enplegu erregulazioko espediente 

baten (ABEEE) barruan eta langabezia partzialean egotearekin ere. Urteen artean hazkuntza 

%34,4koa da, baina 2019ko bigarren hiruhilekoarekin alderatuta, lanorduak oraindik azpitik 

gelditzen dira (–%1,4). 

BAIren arabera, 2021eko bigarren hiruhilekoan biztanleria aktiboa pandemiaren aurreko 

mailatan kokatu da. Horri eutsiz, aurreko hiruhilekoarekiko 354.800 pertsona gehiago daude 

jardunean, eta guztira 23.215.500 dira. Jardunean ez dauden pertsonen kopuruak (lanerako 

adinean daudenak eta enplegua bilatzeari utzi diotenak) modu garrantzitsuan behera egin du 

(– 6,7 urteen artean eta –%2,1 hiruhilekoen artean). 

Langabeziari dagokionez, 2021eko bigarren hiruhilekoan urtarriletik martxora bitartean 

baino 110.100 langabe gutxiago daude, beraz, guztira 3.543.800 langabe dira, eta langabezia-

tasa urtebete lehenago izandakoaren berdina da, hau da, %15,3. Urteen artean, pandemiak 

2020ko bigarren hiruhilekoan lan-merkatua modu zorrotzean kolpatu zuela kontuan hartuta, 

urtebete lehenago baino 175.800 langabe gehiago daude. 

Iturria: EPA  CNT-INE  Mº Trabajo y Economía Social  

Sektoreen arabera, landunen kopuruak guztietan gora egin du urteko lehenengo hiruhilekoko 

datuekin alderatuz gero; zerbitzuetan 365.700 pertsona gehiago (%2,5), eraikuntzan 63.000 

(%5,0), industrian 22.900 (%0,9) eta lehen sektorean 13.200 (%1,7). Urteen arteko datuetan, 

aldaketa ildo beretik doa, eta enplegua zerbitzuetan (838.100 landun), industrian (22.800), 

eraikuntza (155.800) eta nekazaritzan (47.700) igo da. 

Gizarte Segurantzan afiliazioen datuek baiesten dute 2021eko bigarren hiruhilekoan enpleguaren 
susperraldia. 2021eko apiriletik ekainera 19.274.265 afiliazio zenbatu dira, gutxi gorabehera 

urtebete lehenago baino 728.000 gehiago (%3,9ko hazkuntza). Aurreko hiruhilekoa aintzat 

hartuta, %2,2 igo da, hau da, 407.434 afiliatu gehiago. 

Halaber, Estatuko Enplegu Zerbitzu Publikoak (SEPE) datu positiboak ematen ditu. Horren 

arabera, 2021eko bigarren hiruhilekoan 81.900 langabe gutxiago zeuden, aurreko urteko 

datuei erreparatzen bazaie, eta 3.768.700 pertsonara iritsi da, hortaz, –%2,1 egin du behera, 

eta ondoz ondo bost hiruhilekoetan izandako langabeziaren gorako joera hautsi da. 

Hiruhilekoen artean, urtarriletik martxora bitarteko datuekiko langabeak –%5,2 jaitsi dira, eta 

205.500 langabe gutxiago daude. 

Prezioak, soldatak 

HHKNaren arabera, prezio arruntetan BPGa urteen artean %18,8 hazi da, lehenengo 

hiruhilekoan baino 21,9 puntu gehiago alegia. 

Ildo horri eutsiz, BPGaren deflaktore inplizitua, ekonomian prezioen hazkuntza-erritmoa 

neurtzen duena, %1,1 igo da 2020ko hiruhileko berarekiko eta joan den hiruhilekoa baino 

hamartar bat gutxiago. 

2020ko martxoan alarma-egoera deklaratu zenetik prezioek igoaldi negatiboa hasi zuten, 

kontsumoa jaitsi zelako eta jarduerak orokorrean etenaldia jasan zuelako. Hori ekitaldiaren 

amaierara arte luzatu zen. 2021eko urtarrilaz gero, berriz, aurreko urtearekin alderatuta 

eta INEk egindako kontsumoko prezioen indizearen (KPI) urteen arteko aldaketaren bidez 

neurtuta, goranzko joera hauteman da, eta uztailean %2,9an kokatu da, bere mailarik 

altuena 2017ko otsailetik. 

Azpiko inflazioak KPIaren elementu aldakorrenak (hala nola prestatu gabeko elikagaiak eta 

produktu energetikoak) baztertzen ditu, eta ez da inoiz balio negatiboetan sartu. Uztailean 

%0,6koa izan zen, hau da, ekitaldiaren hasierako balio bera. 

Azkenik, unitateko lan-kostua eta soldatapekoaren lanpostu baliokidearen ordainsaria 

2016ko laugarren hiruhilekotik lehenengoz jaitsi dira, –%2,6 eta –%3,7, hurrenez hurren. 

Epe motzerako eta ertainerako aurreikuspenak 

NDFk uztailean munduko ekonomiaren perspektibei buruzko txostena eguneratu ondoren, 

bi hamarren murriztu zuen 2021erako Espainiako hazkuntzaren aurreikuspena (%6,4tik 

%6,2ra); bien bitartean, puntu batean baino gehiagotan hobetu zuen 2022rako aurrez 

ikusitakoa (%4,7tik %5,8ra).  

Proiekzio horiek susperraldirako Europako planaren eragina dute, eta Espainia 2022. 

urtean gehien suspertuko den ekonomia aurreratu gisa kokatzen dute, hori bai, pandemiak 

gogorren kolpatu ostean. 

Europako Batzordeak bere udako aurreikuspen ekonomikoetan, hain zuzen, kontrakoa egin 

zuen. 2021. urtean Espainiarako hazkuntza-aurreikuspena hiru hamarren igo zuen (%5,9tik 

%6,2ra) eta puntu erdia murriztu 2022koa (%6,8tik %6,3ra).  

2021eko datuak hobetu arren, Espainia ez litzateke susperraldiaren buru izango Europako 

Batasunean (EB), Errumania (%7,4), Irlanda (%7,2) eta Hungariaren (%6,3) alde. 2022. 

urtean hazkuntzaren buruan jarraituko luke, nahiz eta estimazioak murriztu. 

Bruselak espero du inflazioa kontrolatzea eta 2021erako prezioak %2,1 eta 2022rako %1,4 

igotzea kalkulatzen du. 

Halaber, uztailean Espainiako Gobernuak bere egonkortasun programaren agertokiko 

kalkuluak mantendu zituen (%6,5 2021. urtean eta %7,0 2022an), baina kanpoko 

sektorearen ekarpena gorantz ikuskatuta, ondasunen esportazioak gehitzeari esker. 

Langabezia-tasa %15 inguru mantenduko da aurten eta %14 hurrengo urtean. 

Dagoeneko irailean, ELGAk Espainiako itxaropenak hobetu ditu 2021erako eta 2022rako, 

txertaketa-mailari esker eta susperraldirako Europako funtsak direla bide. 

Zehazki, bederatzi hamartarren izango dira 2021ean (%5,9tik %6,8ra) eta hiru hamartarren 

2022an (%6,0tik %6,3ra).  

Perspektiba ikuskatzeari eutsiz, proiekzio horiek 2021. urtean G-20aren laugarren tokian 

kokatzen dute (Txina, Turkia eta Argentinaren atzetik) eta 2022an bigarren tokian (bakarrik 

Indiak gaindituta). 

Bestalde, Espainiako Bankuak Espainiako ekonomiaren proiektu makroekonomikoak 

(2021-2023) egin ditu, eta irailean argitaratu dira. 

Horien arabera, pixkana jarduera normalizatuz joango da, eta BPGaren hazkuntza-

erritmoak oraindik nahiko altuak izango dira 2022ko erdialdera arte eta neurrizkoagoak 

harrezkero. 

2021 2022

Nazioarteko finantzen analistak (NFA) 6,4 5,8

Axesor 6,1 5,7

BBVA 6,5 7,0

CaixaBank Research 6,3 6,0

Espainiako Merkataritza Ganbera 5,9 6,2

Cemex 6,5 6,0

Madrilgo Ekonomia Ikasketen Zentroa (CEEM-URJC) 6,3 5,7

Aurreikuspen ekonomikoaren Zentroa (CEPREDE-UAM) 6,0 6,2

CEOE 5,7 6,0

Ekonomia Taldea (Et) 6,3 5,2

Funcas 6,3 5,8

Ekonomia Analistien Institutu Konplutensea (ICAE-UCM) 6,6 8,4

Ekonomia Ikasketen Institutua (IEE) 5,4 5,7

Intermoney 7,0 6,7

Mapfre Economics 6,0 6,0

Repsol 6,1 5,8

Santander 6,7 7,0

Metyis 6,3 5,3

Universidad Loyola Andalucía 6,1 6,4

ADOSTASUNA (BATEZ BESTEKOA) 6,2 6,1

Maximoa 7,0 8,8

Minimoa 5,4 5,2

Iturria: Funcas  (2021eko iraila)

Espainiarako aurreikuspen ekonomikoak - 2021eko Iraila
Urteko batezko besteko aldakuntza %

BEGd-a

 

Hala, BPGa %6,3 haziko litzateke 2021ean, %5,9 2022an eta %2,0 2023an, eta 

pandemiaren aurreko BPGaren mailak berreskuratuko lirateke 2022. urteko bigarren 

erdialdean zehar. Ekaineko aurreikuspenekin alderatuta, 2021an eta 2022an hamartarren 

bat gehiago da, 2023. urtean, ordea, bi hamartarren gehiago. 

Hala eta guztiz ere, Espainiako Bankuak bere aurreikuspenak eguneratuko ditu HHKNaren 

hazkuntzarekiko INEren ikuskapena ezagutu ondoren. 

 

EAE-KO ABAGUNEA 

EAEko ekonomiak bere susperraldia finkatzen du %18,6ko urteen arteko hazkuntzarekin, 2020ko 
bigarren hiruhilekoan inola ez bezala jaitsi ondoren. Orduan, –%19,8 izan zen. 

Eustaten hiruhilekoetako ekonomia kontuen (HHEK) arabera, EAEko ekonomia hazi da, bost 

hiruhilekoz emaitza negatiboa izan ostean 

Euskal Autonomia Erkidegoko BPGa Estatukoa baino handiagoa izan da 14 hiruhilabetez 

jarraian, 2017ko azkeneko 3 hiruhilekoetan alderantziz gertatu zenetik. 

Hiruhilekoen artekora jota, lau hiruhilekoz ondoz ondo aurrerapenak izan dira, %2,2 bigarren 

hiruhilekoan, alegia (lehenengoko %0,2 baino gehiago), baina Estatuko hazkuntza baino 6 

hamarren gutxiago. 

Europako Batasuneko datuekin alderatuz gero, bigarren hiruhilekoan urteen arteko 

hazkuntza 27 herrialdeen multzoan (%13,8) eta euroguneko herrialdeetan (%14,3) baino 

handiagoa da. Hiruhilekoen artean, ordea, oso antzekoa (EB-27an %2,1 eta eurogunean 

%2,2). 

Lurraldeka, Arabak izan du hazkuntzarik handiena (%20,9), 2020ko denboraldi berean gehien 

jaitsi ondoren (–%22,7). Gero, Gipuzkoa dator (%19,0) (–%19,7 2020an) eta, azkenik, Bizkaia 

(%17,7). Dena den, Bizkaia 2020. urtean ere gutxiago jaitsi zen (–%19,1).  

Hiruhilekoen artean, Bizkaia EAEko batez bestekoan dago (%2,2), Gipuzkoa batez 

bestekoa baino gehiago hazi da (%2,4) eta Araba azpian gelditu da (%1,8). Lehenengo 

hiruhilekoan Bizkaia %0,2 igo zen, beste bi lurralde historikoak, ordea, %0,1 baino ez. 

Euskadiko BPG Eskariaren aldetik

 Bolumen jarraituaren indizeen urte arteko aldakuntza (%
1H 2H 3H 4H 1H 2H

GASTUA AZKEN KONTSUMOAN -4,5 -16,8 -7,5 -7,0 -2,5 18,1
   Kontsumo Pribatua (familia eta EZMADEena) -6,6 -21,9 -10,3 -10,6 -3,7 22,6
   Kontsumo Publikoa (Administrazio Publikoena) 3,6 2,2 2,8 6,5 1,6 5,2
INBERTSIOA (KAPITAL-ERAKETA GORDINA) -3,7 -23,2 -11,5 -8,4 -1,3 21,4
   Kapital finkoaren eraketa gordina ekipo-ondasunetan -4,1 -29,9 -11,9 -5,6 1,9 41,3
   Gainerako kapital-eraketa gordina -3,5 -19,2 -11,2 -10,1 -3,2 11,2
BARNE-ESKARIA -4,3 -18,3 -8,5 -7,3 -2,2 18,9

Ondasun eta zerbitzuen ESPORTAZIOAK -6,8 -29,2 -14,3 -13,9 -2,4 30,1
Ondasun eta zerbitzuen INPORTAZIOAK -7,5 -26,6 -14,7 -12,5 -1,4 29,8

BPG merkatu-preziotan -3,7 -19,8 -8,1 -8,1 -2,9 18,6
Iturria: Eustat  - Kontu Ekonomikoak – Oinarria: 2015 - Urtaroko eta egutegiko ondorioen datu zuzenduak 

2020 2021

 
 

Eskearen ikuspegitik, susperraldia makromagnitude guztietan bizia izan da, administrazio 

publikoek azken kontsumoan izandako gastua salbu. Horrek neurrizko portaera positiboa izan 

du, 2020. urtean bakarra mantendu baitzen positibo. 

Barne-eskaera 
 

Jarduera ekonomikoa bultzatu da, modu adierazgarrian barne eskea bizkortu delako. Guztira 

urteen artean %18,9 hazi da (aurreko urteko hiruhilekoak izandako urteen arteko uzkurdura 

baino pixka bat gehiago).  

Bost hiruhilekoz emaitza negatiboa eman ondoren, kontsumo pribatua kontsumo publikoa 

baino gehiago igo da. Eta enpresen inbertsioa kontsumoa (etxeak eta administrazio publikoa) 

baino gehiago gehitu da, ekipo-ondasunen inbertsioaren bultzadari esker (%41,3); aurreko 

urtean, apiriletik ekainera, –%30,0 jaitsi zen.  

Hiruhilekoen artean, eskearen agregatu gehienek hazkuntza izan dute, kapitaleko eraketa 

gordinaren hondarrak izan ezik (eraikuntzaren bilakaerarekin lotura handiagoa baitu). –%3,7 

uzkurtu da eta, ondorioz, inbertsioaren multzoa –%1,7 murriztu da. 

Kanpo-eskaera 

Barne eskearen hazkuntza (%18,9) BPGerako (%18,6) zenbatetsitakoaren gainetik kokatzen 

denez, kanpo sektorearen ekarpena negatiboa suertatu da urteko bigarren hiruhilekoan, 

nahiz eta urteen artean esportazioak inportazioak baino bizkorrago hazi. 

Dena den, urteko lehenengo hiruhilekoarekiko, inportazioak (%6,4) esportazioen (%3,2) 

bikoitza izan dira. Hiruhilekoen artean, esportazioak eta inportazioak lau hiruhilekoetan igo 

dira. 

Merkataritzako Estatuko Idazkaritzaren datuek adierazitakoari jarraikiz, urteko bigarren 

hiruhilekoan kanpoko saldoak 1.195,3 milioi euroko superabita du, eta estaldura-tasa 

(esportazio eta inportazioen arteko zatidura) %123,5ekoa da (urtebete lehenago (%137,4) 

baino txikiagoa). 

EAEtik Espainiako ekonomiaz kanpo egindako esportazioek etenik gabe egin zuten behera 

2020ko otsailetik 2021eko urtarrilera arte. Otsailetik aurrera berriro hazi dira, eta bigarren 

hiruhilekoaren balantzea %42,3ko hazkundean itxi da, hau da, 1.898 milioi euro gehiago. 

2019ko datuekin alderatuz gero, tasak negatiboa izaten jarraitzen du (–%7,0). 

Lurraldeka, Bizkaiko esportazioak dira garrantzitsuenak EAEn (guztiaren %40,2); aktiboenak 

izan ziren apiriletik ekainera, eta %48,8 egin zuten gora (2020an baino 850,7 milioi gehiago). 

Araban %40,0 (+496,2 milioi) hazi dira; Gipuzkoan, ordea, %36,5 (+551,4 milioi). 

Helmugen arabera, gehiago hazi dira erkidego barruko entregak (%46,0) munduko gainerako 

herrialdeetara egindako esportazioak baino (%34,3). 

2021eko lehenengo 6 hilabeteetan, esportazio-rankingak herrialdeen arabera Alemania 

kokatzen du herrialde hartzaile nagusi (esportazio guztien %16,8). Alemaniaren atzetik 

Frantzia (%16,0), Erresuma Batua (%6,7) eta Belgika (%5,4) datoz. Izan ere, bosten artean 

EAEko esportazioen erdia baino gehiago kontzentratzen dituzte.  

Euskal Autonomia Erkidegoan esportazio-bolumen handiena ekipo-ondasunen artean dago 

(4.489,5 milioi eta guztiaren %36,0). 2021eko lehenengo seihilekoa amaitutakoan, %15,7 hazi 

da, aurreko urteko denboraldi berdinarekin erkatuz gero. 

Bakarrik energia produktuek egin dute atzera (–%4,9), 2020ko denboraldi beraren aldean: 

bigarren hiruhilekoan nabarmen hazi diren arren. 

Hain zuzen ere, Euskal Autonomia Erkidegoko esportazio eta inportazio energetikoen ia %99 

inguru Bizkaiko lurralde historikoan biltzen dira.  

Inportazioak esportazioak baino lehen hasi ziren jaisten, 2019ko ekainean, alegia, eta 

pandemiak joera okerragotu baino ez du egin. 2021eko martxora arte ez dira alde positibora 

joan.  

Urteko bigarren hiruhilekoan inportazioen metatua 5.195 milioira iritsi da, hau da, aurreko 

ekitaldiko denboraldi berean izan zena baino 1.926 milioi gehiago, %58,9ko igoera, 7 

hiruhilekoz ondoz ondo behera egin ondoren. 

Arloen arabera, Europako Batasunaz kanpoko erosketak (+%59,9) erkidego barnekoak 

(+%58,2) baino gehiago hazi dira lehenengoz 2020ko lehenengo hiruhilekoan. 

EAEra egindako inportazioak Estatuko inportazio guztien %6,3 izan dira, esportazioak baino 

pisu txikiagoa, guztizkoaren %7,9, alegia. 

Eskaintza 

 
Eskaintzaren ikuspegitik, balio erantsiaren urtetik urterako errekuperazioa esanguratsua izan da 
sektore guztietan. 

Euskadiko BPG Eskaintzaren aldetik

 Bolumen jarraituaren indizeen urte arteko aldakuntza (%)
1H 2H 3H 4H 1H 2H

NEKAZARITZA, ABELTZANTZA, ARRANTZA -4,9 -13,7 -12,9 -28,1 -7,1 7,8
INDUSTRIA ETA ENERGIA -3,0 -26,1 -8,8 -6,7 -1,1 30,2
    Manufaktura-industria -3,8 -27,3 -8,7 -6,6 -0,7 33,1
ERAIKUNTZA -1,9 -16,7 -7,7 -6,5 -2,4 11,5
ZERBITZUAK -3,3 -17,8 -7,2 -7,7 -3,5 15,5
    Merkataritza, ostalaritza eta garraioa -10,6 -27,1 -16,2 -18,7 -5,5 26,1
    Herri-adminiztrazioa, hezkuntza, osasuna eta gizarte zerbitzua 2,4 1,3 1,6 1,3 1,6 3,1
    Gainerako zerbitzuak -1,5 -21,8 -6,0 -5,2 -5,0 17,3

BPG merkatuko prezioetan -3,7 -19,8 -8,1 -8,1 -2,9 18,6
Iturria: Eustat  - Kontu Ekonomikoak – Oinarria: 2015 - Urtaroko eta egutegiko ondorioen datu zuzenduak 

2020 2021

 
 

Lehen sektoreak izan zuen jaitsierarik nabarmenena aurreko hiruhilekoan, baina honetan 

neurriz hazi da, urterik urtera %7,8, hain zuzen ere. 

Industriaren sektoreko hazkuntzak (%30,2) aurreko urteko porrota (–%26,1) gainditu du. 

Sektore bakarra da. 

Orain arte jaitsiera txikiena izan duen eraikuntzaren sektorea da hiruhilekoen artean murriztu 

den bakarra (–%2,9).  

Zerbitzuen sektoreko jarduera globala aurreko urteko bigarren hiruhilekoan antzemandakoa 

baino %15,5 gehiago izan da, merkataritza, ostalaritza eta garraioaren adarra eta, neurri 

txikiagoan, gainerako zerbitzuak (higiezinen, profesionalen, zientziaren jarduerak eta jarduera 

teknikoak, baita finantzarioak eta aseguruen ingurukoak ere) suspertu direlako. 

Administrazio publikoaren, hezkuntzaren, osasunaren eta gizarte-zerbitzuen adarra izan da 

azken urteetan egonkorrena. Zerbitzuen sektoreak porrot handiagoa antzematea saihestu du. 

Lan merkatua 

 
2014ko lehenengo hiruhilekotik 2019ko azken hiruhilekora izandako hazkuntza-denboraldi 

guztian zehar BPGa enplegua baino gehiago hazi zen, lanaldi osoan lanpostu baliokideetan 

neurtuta. 

2020an eta 2021eko lehenengo hiruhilekoan enplegua modu adierazgarrian jaitsi zen, baina 

BPGa baino gutxiago. Eta bigarren hiruhilekoan, BPGak berriz ere gora egin duenean, 

enpleguak ere gora egin du, baina gutxiago.  

Edozelan ere, kontuan izan behar da Europako Kontu Sistemak (SEC) lanpostuen 

kontzeptutik kanpo uzten dituela aldi baterako lanik egiten ez duten baina lanpostuarekin 

berme batekin edo itzultzeko datari buruzko akordio batekin lotura formala duten pertsonak, 

enplegu-erregulazioko espedienteen kasuan gertatzen den moduan.  

Balio absolutuetan, 2021eko bigarren hiruhilekoan lanaldi osoko lanpostu baliokideak 

944.800 izan dira, aurreko hiruhilekoan baino ia 19.000 gehiago (+%2,1) eta aurreko urtean 

baino 134.200 gehiago (+%16,6). 

2020ko bigarren hiruhilekoarekin erkatuz gero, sektore guztiek hazkuntza dute hurrengo 

ordena honetan igoera handiagotik txikienera: eraikuntza (%17,8), zerbitzuak (%17,0), 

industria (%15,6) eta lehen sektorea (%4,1).  

INEk eta Eustatek argitaratutako inkestek berretsi egiten dute enpleguaren susperraldia, 

baina ez BPGarekin hain modu korrelatuan. 

INEk egindako Biztanleria Aktiboaren Inkestaren (BAI) arabera, Euskal Autonomia 

Erkidegoan landunen kopurua 2021eko bigarren hiruhilekoan 12.800 pertsonan gehitu da, 

aurreko hiruhilekoko datuarekin (%1,4) alderatuz gero eta 14.600 (%1,6) gehiago dira 

azkeneko hamabi hilabeteetan.  

Kopuru erlatiboan, erkidegoen artean Euskadik du urteen arteko aldaketarik txikiena 

enpleguan; bakarrik Kanariek (%0,75) gainditzen dute eta Estatuko batez bestekotik (%5,7) 

urrun dago. 

Kontuan hartzeko datua da sektore publikoan lanean diharduten soldatapekoen ehunekoa. 

Aurreko hiruhilekoan erregistratutako errekor historikoa gainditu du. Urtebetean %19,2tik 

%20,7ra pasa da, eta Estatuko batez bestekoa baino hamartar bat beherago kokatu da (ez da 

aldatu aurreko urtearekiko). 

Sektore publikoaren aldeko apustua egiten duten soldatapeko emakumeen ehunekoa (%25,5) 

gizonena (%15,9) baino askoz altuagoa da; dena den, alde hori azken 20 urteetan ez da 

adierazgarri aldatu. 

Norberaren konturako langileen ehunekoak gora egin du %13,0ra iristeko, aurreko 

hiruhilekoan %12,2ko gutxieneko historikoa izan ondoren.  

Lanaldiaren iraupenari dagokionez, lanaldi partzialean diharduten emakumeen ehunekoa 

2015eko lehenengo hiruhilekoan %34,1 izatetik 2021eko bigarren hiruhilekoan %25,3 

izatera pasa da, gizonetan ordea, %6,6tik %7,4ra baino ez da igo.  

Urtebetean langabezia-tasak 9 hamartarren gora egin du, baina aurreko hiruhilekotik puntu 

bat jaitsi da. Ildo horri jarraikiz, Euskal Autonomia Erkidegoak Estatuko tasarik txikiena 

(%10,0) mantentzen du, Nafarroa eta Aragoiren aurretik. Beste muturrean daude Kanariak 

(%24,7) eta Andaluzia (%21,6). Haien tasak bikoitza baino gehiago dira. 

Eustateko PRAren arabera, 2021eko bigarren hiruhilekoan EAEko biztanle aktibo egoiliarrak 

hazi dira, bai hiruhilekotik hiruhilekora (%0,8), bai urteen artean (%2,2).  

Pertsona landunen kopurua 944.300 da, hau da, %1,6 hazi da aurreko hiruhilekoarekin 

alderatuta, eta %3,0 2020ko aldi berarekin alderatuta. 

Zifra absolutuetan, 2019ko laugarren hiruhilekoko datuarekin (pandemia baino lehen) 

alderatuta, 2020ko bigarren hiruhilekoan galdu ziren 35.900 enpleguetatik bakarrik 8.600 

berreskuratu behar dira.  

Hala, Euskadin 108.600 langabe daudela kalkulatu da, aurreko hiruhilekoan baino 7.100 

gutxiago (–%6,1eko aldakuntza hiruhilekoan) eta 2020ko bigarren hiruhilekoan baino 4.600 

gutxiago (–%4,1eko aldakuntza urtean). 

Eustatek zenbatetsitako langabezia-tasa INErena baino arinki altuagoa da, zehazki, %10,3koa, 

aurreko hiruhilekokoa baino zazpi hamartarren gutxiago eta zortzi urtebeteko datuarekin 

alderatuz gero. 

Sexuen arabera, emakumeen langabezia-tasa (%10,5) gizonena (%10,1) baino pixka bat 

handiagoa da. Joan den urtean baino 200 emakume gehiago dago langabezian; bien bitartean, 

gizon langabeak 4.800 gutxiago dira. 

Gizarte Segurantzako datuek argi eta garbi adierazten dituzte enpleguan koronabirusak sortutako 
krisiaren ondorioak. Hileko batez bestekoaren arabera, afiliazioek gora egin zuten 2014ko 

bigarren hiruhilekotik 2020ko lehenengo hiruhilekora. Pandemia izan zela bide, 2020ko 

apiriletik 2021eko martxora 12 hilabetez ondoz ondo urteen artean jaitsi ziren.  

Eta 2021eko apirilaz gero, afiliazioak hazi dira, 2020koekin alderatzen badira. Hala eta guztiz 

ere, oraindik 2019koen azpitik daude. Apiriletik ekainera urtetik urtekora %1,7 igo dira 

(emakumeetan %1,8 eta gizonetan %1,6).  

Uztailean eta abuztuan goraka jarraitu du urtetik urterako datuetan, baina sei hilabeteko 

bolada bati amaiera eman zaio hiruhileko batetik bestera. 2020ko otsailean baino 20.000 

afiliazio gutxiago daude oraindik ere, COVID-19ak eragindako osasun-krisia hasi aurreko 

hilabetearekin erkatuta.  

Balearren, Kanariar Uharteen eta Kataluniaren atzetik, Euskal Autonomia Erkidegoa da 

afiliazio-maila berreskuratzea gehien kostatzen ari zaion laugarren erkidegoa. Izan ere, 

autonomia-erkidegoen ia erdiek lortu dute, dagoeneko, Covid-19aren inpaktuaren aurreko 

enplegu-maila. 

Estatuko Enplegu Zerbitzu Publikoan (SEPE) erregistratutako langabeziarekin, joera 

antzekoa da. Hilaren azken egunean neurtzen denez, 2013ko azarotik 2020ko martxoak izan 

zuen lehenengoz urteen arteko aldaketa positiboa (erregistratutako langabeziaren 

hazkuntza). Eta ez du 2021eko apirilera arte ikurrik aldatu. 

Balio absolutuetan, gehienekora (146.500 pertsona) 2020ko abuztuan iritsi zen, eta 

harrezkero beheranzko joera jarraitu da. 2021eko abuztuan, ordea, gorantz egin du, aurreko 

hileko datuarekin erkatzen bada (Estatuan jaitsiera historikoa izan arren). Urtarriletik 

abuztura 630.400 langabe gutxiago dago Estatuan eta 8.500 baino ez Euskadin. 

Nolanahi ere, 2021eko bigarren hiruhilekoan Euskal Autonomia Erkidegoan (–%12,4) 

Estatuan (–%2,1) baino gehiago jaitsi dira langabeak.  

Prezioak eta soldatak 

Eustateko HHKEen arabera, 2021eko bigarren hiruhilekoan EAEn prezio arruntetan BPGak 

%20,9 egin du gora.  

Egiazko BPGa (%18,6) BPG nominala (%20,9) baina gutxiago hazi denez, Euskal Autonomia 

Erkidegoko ekonomiaren deflaktore inplizitua 1,94 puntutan kokatu da. Maila hori ez zen 

2010eko azkeneko hiruhilekotik ikusten. 

Energiaren prezioak KPIa izugarri igo du. Kontsumoko prezioen indizeak, aurreko urtea modu 

negatiboan itxi ondoren, urtarrila %0,6an hasi zuen, eta otsailean apur bat jaitsi ostean, 

abuztuan erregistratutako %3,3ra (azken datu eskuragarria) igo da. Zifra hori ez zen 2012tik 

ikusten. 

2018tik ez gertatu arren, Euskal Autonomia Erkidegoko KPIak bi hilabete daramatza 

Estatuko tasa berdinekin, ordura arte 6 hilabete gainetik baitzegoen. 

Urtea hasi zenetik, otzarako produktu-talde guztiek gora egin dute, komunikazioekin  (–%3,9) 

eta aisialdiarekin eta kulturarekin (–%0,9) lotutakoak izan ezik. Igoeren artean, 

etxebizitzarekin (%7,4) eta garraioekin (%5,3) lotutakoak nabarmentzen dira.  

Erregaiek prezioen jaitsiera handiekin hasi zuten urtea urtarrilean (–%8,6), baina apirilaz gero 

bi zifrako hazkuntza izan dute. 

Azpiko inflazioa (produktu energetikoen prezioak eta prestatuta ez dauden elikagaienak 

(osagairik aldakorrenak) kanpo) lehenengo seihilekoan %0,4 eta %0,6ren artean egonkor 

mantendu da, baina abuztuan dagoeneko %1era iritsi da. 

INEk egindako Lan Kostuen Inkestaren arabera, Euskadin lan egiten duen pertsona 

bakoitzaren lan-kostua (3.114 euro) bakarrik Madrilgo Erkidegoak (3.298 euro) gainditzen 

du, eta ia 350 euro kokatzen da nazioko batez bestekoaren gainetik. 

2021eko bigarren hiruhilekoan erregistratutako urteko hazkuntza txikienari erreparatuz, 

Euskal Autonomia Erkidegoa, ordea, bigarren tokian dago (%8,9), bakarrik Nafarroako Foru 

Erkidegoaren ondoren (%7,7). 

Euskal Autonomia Erkidegoan ordu eraginkor bakoitzeko lan kostuak (25,3 euro) Madrilgoa 

(24,7 euro) gainditzen du, Balearrekin batera, urteen arteko jaitsiera handiena (–%9,0) izan 

arren. 

Epe laburrerako aurreikuspenak 

BBVA Researchek, abuztuan argitaratutako 2021eko hirugarren hiruhilekoko Eskualdeko 

Behatokian, Euskadirako hazkuntza-aurreikuspenak %6,2ra igo zituen aurten, hain zuzen, 

Estatuko batez bestekotik hiru hamartarren gutxiago, esportazioak eta gastua ez baitira hain 

biziki haziko. 2022rako joera aldatuko litzateke, eta Euskadi puntu erdi gehiago igoko 

litzateke (%7,5, %7,0ren aldean).  

Irailean Eusko Jaurlaritzako Ekonomia eta Plangintza Zuzendaritzak 2021erako %6,7ko 

aurreikuspena mantendu du, eta gorantz ikuskatu du 2022koa, %6,4ra iritsi arte 

(ekainarekiko +0,7). 

 

Berriz ere barneko eskaera izango da Euskadiko ekonomiako hazkuntzaren motor eragilea 

2021. eta 2022. urteetan. 

 

Etxeetan azken kontsumoan gastua sendo haziko da, gordetako eskea xurgatzearen ondorioz. 

Administrazio publikoen gastuak kontsumoan ekarpen positiboa izaten jarraituko du, baina 

argi eta garbi dezeleratuta. 

 

Bestalde, kanpoko eskaerak BPGari ekarpen urria egingo dio, barneko eskea biziagotzeko 

inportazio gehiago behar baitira. 

 

Eskaintzaren aldetik, produkzio-sektore guztiek 2021ean eta 2022an jarduera suspertuko 

dute. 2021ean industria izango da dinamikoena (nahiz eta azpisektore zehatzek (hala nola 

aeronautikoa) zailagoa izango duten gora egitea). 2022an, berriz, zerbitzuen sektoreak 

hartuko dio lekukoa (turismoarekin eta aisialdiarekin lotutako azpisektoreak suspertuz 

doazen heinean). 

BPGaren hazkuntzak lan-merkatuan ondorio positiboak izango ditu, eta enplegua gehituko 

da, langabezia-tasa jaisteaz gain. Ildo horri jarraikiz, langabeziaren tasa %10,0aren gainetik 

arinki kokatuko da 2021ean eta atalase horretatik behera egingo du 2022an. 
 

 

BIZKAIKO ABAGUNEA 

Inguruko gainerako ekonomietan gertatu den moduan, mugikortasunerako murrizketak 
pixkanaka kentzeak eta txertaketa kanpaina azkartzeak lortu dute lurraldeko jarduera 
ekonomikoa suspertzea ekitaldiko bigarren hiruhilekoan. 

Eustatek argitaratutako hiruhileko kontuen arabera (HRK), Bizkaiak urtetik urterako 

%17,7ko gorakada handia izan du 2021eko bigarren hiruhilekoan, urtea urtarriletik 

martxora bitartean -%3,2ko beherakadarekin hasi ondoren, hau da, bosgarren hiruhilekoa 

21 



 

B i z k a i k o  F o r u  A l d u n d i a  
 

jarraian datu negatiboak izan dira. Hazkunde hori beste bi lurralde historikoetan baino 

txikiagoa da (Araban %20,9 eta Gipuzkoan %19,0), baina Estatuan baino handiagoa (%17,5).  

Urtarriletik martxora bitarteko aldiari dagokionez, Bizkaiko ekonomiak ere %2,2ko 

hazkunde sendoa izan du, Arabak lortutakoa baino handiagoa (%1,8) eta Gipuzkoakoa baino 

bi hamarren txikiagoa (%2,4).  

Prezio korronteetan, Bizkaiko BPG %20,0 hazi da urtetik urtera, Arabakoa (%23,4) eta 

Gipuzkoakoa (%21,2) baino txikiagoa. Bizkaiko deflatore inplizitua 1,96 puntutan dago, 

Araban 2,07 puntutan eta Gipuzkoan 1,85 puntutan. 

Ekoizpena 

Susperraldi ekonomikoak jarduera bultzatzen du sektore guztietan.  

Industriari dagokionez, 2021eko bigarren hiruhilekoan, martxoan hasitako susperraldiak 

jarraitzen du, Eustatek egindako Industria Produkzioaren Indizetik (IPI) ondorioztatzen den 

moduan. Urteko bigarren seihilekoan sektorearen suspertzea finkatu beharko litzateke.  

Hala, Bizkaiko behin-behineko KPI, urtaro eta egutegi ondorioetatik zuzenduta, %30,1 igo 

da 2021eko bigarren hiruhilekoan, urtea tasa negatiboetan hasi ondoren. Martxotik 

aurrera, adierazlea hileroko joera positiboa izaten hasi zen, eta apirilean iritsi zen gorengo 

mailara, 2020ko aldi berarekin alderatuta %51,5eko urte arteko igoerarekin. Hala eta guztiz 

ere, orduan industria jarduera ia geldirik egon zen alarma egoera adierazi izanaren 

ondorioz, eta horrexegatik izan daiteke hain igoera handia; uztailetik aurrera, ordea, 

egonkortu egingo da seguru asko.  

Horren guztiaren ondorioz, 2021eko lehen seihilekoan adierazleak %11,1eko igoera 

erakusten du (2020an -%17,1 jaitsi zen), EAEko batez bestekoa (%13,9) eta Estatuko 

aurrerapena (%13,4) baino txikiagoa.  

Beste lurraldeei dagokienez, Bizkaiko susperraldiak pixka bat apalagoa izaten jarraitzen du: 

apirila eta ekaina bitartean, Araban %32,4 hazi da, eta Gipuzkoan, berriz, %34,4. Euskadin, 

batez beste, industria ekoizpenak %32,3 egin du gora, eta Estatuan, berriz, %26,4.  

IPIren joera ona Bizkaian apiriletik ekainera bitartean manufaktura-industriaren (%36,9) 

eta erauzketa-industriaren (%36,5) igoeratik dator, sektorean pisu erlatibo txikia baitu. Hala 

ere, energiaren ekoizpenak negatiboa izaten jarraitzen du, bosgarren hiruhilekoz jarraian     

(-%4,2).  

Sektorea suspertzearen ondorioz, Gizarte Segurantzako afiliazioak Bizkaiko industrian, 

pandemia aurreko mailetatik urrun oraindik, suspertzen hasi dira, eta oraindik 2020ko 

bigarren hiruhilekoan zenbatutakoak baino 133 pertsona gutxiago badira ere (-%0,2 urtetik 

urtera), 832 afiliazio gehiago daude aurreko hiruhilekoarekin alderatuta (hiruhileko batetik 

bestera %1,2 gehiago).  

Adarren arabera eta urte arteko kopuruei erreparatuta, 2021eko apirila eta ekaina 

bitartean afiliazioak igo egin dira ura, energia eta erauzketak ekoizteko jardueretan (%4,9); 

manufaktura-industrian, berriz, -%0,6ko jaitsiera txikia izan da.  

Lan merkatuko inkestek IPIren eta afiliazioen datu positiboak berretsi dituzte, baina 

intentsitate desberdinarekin.  

Hala, 2021eko apiriletik ekainera bitartean, EINen Biztanleria Aktiboaren Inkestak eginiko 

zenbatespenaren arabera, sektoreko bizkaitar landunen kopuruak igoera handia izan du 

azken 3 hiletan, 3.600 pertsona gehiago (hiruhileko arteko %4,0ko igoera) eta 19.3000 

lagun gehiago azken 12 hiletan (%25,7ko urte arteko hazkundea). Eustaten BJAk ere igoera 

du landunen zenbaketan, txikiagoa urtetik urterako balioetan (%6,7 eta 5.000 landun 

gehiago urtebetean) eta 2021eko lehen hiruhilekoaren antzekoa (%4,3 eta 3.6000 landun 

gehiago. 

Eraikuntza izan zen pandemiaren aurretik dinamismorik handiena zuen sektorea, eta gogor 

jo zuen pandemiaren ondoriozko krisiak eraikuntzan. Hala ere, 2020ko azken hiruhilekoan 

hasitako suspertze-prozesuak aurrera jarraitzen du. 

Seopan-en arabera, sektoreak etorkizunean izango duen portaera aurreratzen du lizitazio 

ofizialak. Bizkaian 2021eko bigarren hiruhilekoan 255,3 milioi euro jarri ziren lizitazioan, 

eta 2020ko denboraldi bereko datuekin (164,7 milioi) alderatuta, urteen artean %55,0 igo 

zen. Bi osagaietatik, herri-lana (%65,2) eraikuntza (%30,8) baino gehiago hazi da. 

Zifra absolutuetan, erakunde mailei jarraituz, tokiko administrazioa (forukoa barne) da 

lizitazioan jarritako obraren buru (guztizkoaren %75,5), erkidegokoaren aurretik. 

Estatukoa, berriz, azkeneko tokian gelditu da.  

Eraikuntzaren arloko enplegu-adierazleek susperraldia berretsi dute. Hala, hilabete 

bakoitzeko azken eguneko batez bestekoa erreferentziatzat hartuta, Bizkaian eraikuntzan 

lan egin zuten pertsonen Gizarte Segurantzako afiliazioek urte arteko %3,6ko igoera 

nabarmena izan dute 2021eko apirila eta ekaina bitartean, urteko lehen hiruhilekoan 

lortutako %0,5eko igoeraren ondoren.  

Lan merkatuari buruzko inkestek, urteko lehen hiruhilekoan gertatzen zen legez, 

eraikuntzari buruzko datu kontrajarriak erakusten dituzte. Biztanleria Aktiboaren 

Inkestaren arabera, urtetik urterako beherakada -%12,6koa izan da, hiruhileko arteko 

aldaketarik gabe (%0,0); BJAren arabera, berriz, urte arteko igoera %4,7koa izan da, eta 

hiruhilekoa -%1,7koa.   

Zerbitzuen sektorearen barruan, Eustaten Zerbitzuen Koiunturaren Indizeak (ZKI), 

merkataritza (handizkaria, txikizkakoa eta ibilgailuen salmenta eta konponketa) eta 

sektoreko gainerako jarduerak barne hartzen dituenak, emaitza oso onak lortu ditu 

2021eko bigarren hiruhilekoan. 

Hala, aurtengo apirila eta ekaina bitartean, Bizkaiko merkataritzaren salmenta errealak 

(prezio konstanteetan) urte arteko %19,8 hazi dira, epigrafe guztiek lortu duten datu onari 

esker; ibilgailuen salmenta eta konponketa %39,4 igo dira, handizkako merkataritza %22,7 

eta txikizkakoa %14,1.  

Beste zerbitzu batzuen atalean ere, urte arteko igoera orokorra izan da, eta indizea %22,3 

hazi da. Nabarmentzekoa da ostalaritzak %87,8ko igoera izan duela; izan ere, birusa 

geldiarazteko ezarritako mugikortasunerako murrizketek kalte handia eragin ondoren, 

horiek kentzearen ondorioak nabaritzen hasi dira. Gainerako epigrafeak ere nabarmen hazi 

dira: garraioa eta biltegiratzea (%35,5), Informazioa eta komunikazioak (%5,9), 

administrazio-jarduerak eta zerbitzu osagarriak (%12,9) eta jarduera profesionalak, 

zientifikoak eta teknikoak (%2,6).  

Hirugarren sektoreko jardueraren gorakadarekin bat etorriz, Bizkaiko zerbitzuetan lan 

egiten duten langileen indizea oso txikia bada ere, %0,1 hazi da urte batetik bestera. Beste 

bi lurraldeetan ez du gorakada handirik lortu, eta Gipuzkoan (-%0,4) eta Araban (-%0,8) 

behera egin du.  

Bizkaiko zerbitzuetan, Gizarte Segurantzako afiliazioen batez besteko maila 354.477koa 

izan zen 2021eko bigarren hiruhilekoan, %1,7ko urte arteko igoerarekin eta -%0,3ko 

jaitsierarekin hiruhileko batetik bestera.  

Hirugarren sektoreko jarduera-adarren arabera, urte arteko aurrerapena honako hauetan 

metatzen da: informazio eta komunikazio jardueretan (%5,6), zerbitzu osagarrietan (%5,0), 

higiezinen arloko jardueretan (%4,0) eta jarduera profesionaletan, zientifikoetan eta 

teknikoetan (%3,5). Bestalde, afiliazioen jaitsiera arina, urteko lehen hiruhilekoarekin 

alderatuta, Administrazio Publikoko, Hezkuntzako eta Osasuneko kontratazioen amaierak 

baldintzatzen du (-%0,9).  

Lan merkatuari buruzko inkestek datu desberdinak erakusten dituzte berriz ere haien 

artean eta afiliazioei dagokienez. Hala, Estatistikako Institutu Nazionalaren Biztanleria 

Aktiboaren Inkestaren urte arteko datua negatiboa izan da, -%3,9koa, hain zuzen ere, 

apiriletik ekainera bitartean (lehen hiruhilekoan baino jaitsiera txikiagoa, -%9,1). BJAk, 

berriz, %1,6ko igoera izan du (urtarriletik martxora bitartean, -%2,3ko jaitsiera izan du).  

Barne-eskaera 

Barne-eskariak, betidanik gure ekonomiaren eragilea denak, jardueraren susperraldiaren 
erritmoa ezartzen du; izan ere, bigarren hiruhileko honetan hasi zen lehen seinale sendoak 
ematen, eta ekitaldiaren bigarren seihilekoan finkatu beharko litzateke.  

2021eko bigarren hiruhilekoan, Eustaten Txikizkako Merkataritzaren Indize Orokorrak 

erakusten du Bizkaian kontsumoa asko suspertu dela, eta prezio konstanteetan eta 

egutegiaren efektuak zuzenduta, %14,9 egin duela gora 2020ko aldi berarekin alderatuta, 

urtea lehen hiruhilekoan -%1,6ko urte arteko jaitsierarekin hasi ondoren, hirugarren olatua 

dela-eta murrizketak luzatu egin direlako.  

Prezio korronte eta zuzenduetan, Txikizkako Merkataritzaren Indize Orokorrak 

kontsumoaren ibilbide berdina du, eta urtea hasi ondoren, urtarriletik martxora -%1,1eko urte 

arteko jaitsierarekin, bigarren hiruhilekoan %16,6ko igoera nabarmena izan du. 

Kontsumoaren igoera Arabakoa (%16,9) eta Gipuzkoakoa (%21,6) baino txikiagoa da. 

Sektoreka, 2021eko apirila eta ekaina bitartean, urtetik urterako datuei erreparatuz, 

txikizkako merkataritzak (%39,9) eta autogintzarako erregaiaren salmentak (%66,7) gora egin 

zuten, eta elikadurak, 5 hiruhileko positiboaren ondoren, urtetik urterako -%4,6 galdu zuen.   

Sustapen Ministerioaren datuen arabera, 2021aren hasierak Bizkaian etxebizitzen 

transakzioak suspertu egin direla erakusten du, 2020ko lehen hiruhilekoan baino %8,7 

gehiago eta 240 higiezin gehiago salduta (%7,3 jaitsi ziren), guztira 3.014. Pandemiak 

areagotu egin du 2019ko hirugarren hiruhilekoaz geroztik lurralde horretan etxebizitzen 

salmentek izan duten beherazko joera, zeren barne-eskariaren adierazle garrantzitsua baita.  

Turismoan, gaixotasuna heda ez zedin hartu ziren mugikortasunerako murrizketen ondorioz 

2020an izan zuen beherakada handiaren ondoren -Bizkaian 2019an emaitza bikainak izan 

zituen 2019an, bai bisitariei bai ostatu-gauei dagokienez-, urteko bigarren hiruhileko honetan 

hasi beharko litzateke susperraldia.  

Martxoaren 14an alarma egoera hasi eta ekainaren 21era arte luzatu izanak (egun horretatik 

aurrera onartu zen biztanleria Estatu osoan zehar mugitzea) aipaturiko aldi horretan Bizkaiko 

bisitarien sarrera zero izatea eragin zuen. Era berean, egun horretatik aurrera, sektorearen 

susperraldia ez zen espero bezain handia izan, birusaren olatuak agertu baitziren, eta, horren 

ondorioz, murrizketa gehiago ezarri ziren. Izan ere, EINen Hotelgintzako Okupazio Inkestak 

(HOE) datuak lurraldeka banakatuta eskaintzeari utzi zion, eta 2020ko uztailean berriro ekin 

zion. 

Arrazoi beragatik, eta sektorean ia 2020. urteko bigarren hiruhileko osoan jarduerarik izan ez 

denez gero, Eustaten Establezimendu Turistiko Hartzaileen Inkestak (ETHI) eskaintzen 

dituen datuak ez dira esanguratsuak, hazkunde neurrigabeak izan direla erakusten baitute ia 

existitzen ez den jarduera-aldi batekin alderatzean.   

Bizkaiko turismoen matrikulazio kopuruak, aurtengo lehen hiruhilekoan -%17,8ko 

beherakada izan ondoren, apirila eta ekaina bitartean %39,5eko gorakada nabarmena lortu 

du, 3.917 matrikulaziorekin (duela urtebete baino 1.110 gehiago).  

Zamalanetarako ibilgailuek %11,8ko igoera izan zuten urtarriletik martxora bitartean, eta 

bigarren hiruhilekoan aurrera jarraitzen dute, %61,2ko igoerarekin (822 matrikulazio, 

2020ko epe berean baino 312 gehiago). 

Kanpo-eskaera 
 

Esportazioek eta inportazioek erregistro onak lortu dituzte 2021eko bigarren hiruhilekoan. 

Industria, Merkataritza eta Turismo Ministerioko Merkataritzako Estatu Idazkaritzaren 

(MEI) arabera, Bizkaitik atzerrira egindako salmentak, urteko lehen hiruhilekoko emaitza 

onaren ondoren (%10,9), %48,8 hazi ziren apirila eta ekaina bitartean, eta bigarren 

hiruhilekoa jarraian izan zen positiboa, lau aldi jarraian gorrian egon ondoren, pandemiak 

2020an eragin zituen merkataritza-trukeak gelditu zirelako. 

Oraindik ibilbide luzea geratzen da pandemiaren aurreko esportazioen maila 

berreskuratzeko. Hala, 2019ko bigarren hiruhilekoarekin alderatuta, %1,3ko jaitsiera dago 

oraindik. Bai EAEk bai Estatuak Bizkaiak baino pixka bat gutxiago egin dute gora bigarren 

hiruhilekoan, %42,3 eta %46,1, hurrenez hurren.  

Helmugen arabera, erkidego barruko entregak (%60,2) munduko gainerako herrialdeetara 

egindako esportazioak (%27,7) baino gehiago suspertu dira.  

Partida guztietan hazi dira salmentak, energia-produktuak (%36,4) eta lehengaiak (%134,8) 

barne, horiek izan baitziren lehen hiruhilekoan behera egin zuten bakarrak. Igoeren artean, 

aipatzekoak dira, esportazio guztien gainean duten garrantziagatik, elikagaiena, erdi-

fakturena, ekipamendu-ondasunena eta automobilena, hurrenez hurren %67,2, %48,7, 

%29,6 eta %94,7ko igoerekin.  

Jarduera globalaren susperraldiarekin bat etorriz, inportazioek ere hazkunde handia izan 

dute apiriletik ekainera, %61,0koa, urtea negatiboan hasi baitzuten, lehen hiruhilekoan 

urtetik urterako -%8,7 jaitsita. Estatuan %50,2 igo dira, eta Araban eta Gipuzkoan %72,2 

eta %43,2, hurrenez hurren.  

Erkidego barruko erosketek %48,1 egin dute gora, eta munduko gainerako 

herrialdeetakoak, berriz, %71,3 hazi dira.  

Inportazioen igoera orokorra izan da partida guztietan, beste manufaktura batzuk izan ezik 

(-%33,4 urtetik urtera), pisu erlatibo txikia baitute (guztizkoaren %0,1). Gehien inportatzen 

den partida (guztizkoaren %36,2), energia-produktuak, %142,3 hazi da, eta zazpi 

hiruhilekoko ibilbide negatiboa hautsi da.  

Haren atzetik datozen produktuek ere emaitza onak lortu dituzte hazkunde 

esanguratsuekin hala nola erdi-manufakturak (%33,2, guztizkoaren %29,2), ekipamendu-

ondasunak (guztizkoaren %28,9 eta %13,1) eta elikagaiak (guztizkoaren %34,5 eta %9,1).  

Bizkaiko merkataritza-balantza negatiboa izan da berriro 2021eko bigarren hiruhilekoan, 

aurreko bi hiruhilekoetan positiboan egon ostean, esportazioak inportazioak baino 

handiagoak izan baitziren.  Nabarmentzekoa da, pandemiaren aurretik, Bizkaiko 

merkataritza-balantza negatiboa izan ohi zela. Izan ere, hiruhileko balioetan behin bakarrik 

sartu zen positibo XXI. mende osoan, 2016ko lehen hiruhilekoan. 

Lan merkatua 

Jarduera ekonomikoaren susperraldi hasiberria enpleguaren bilakaeran islatu da; izan ere, 
apiriletik ekainera bitartean oso emaitza onak lortu ditu, bai urte arteko datuei dagokienez, bai 
aurtengo lehen hiruhilekoari dagokionez.  

Hiruhilekoetako Kontuen arabera, Bizkaiko ekonomian 475.588 lanpostu baliokide daude 

2021eko bigarren hiruhilekoan, aurreko hiruhilekoan baino 9.797 gehiago (%2,1eko igoera 

hiruhileko batetik bestera). Urte arteko datuekin alderatuta, %16,5eko aurrerapena izan da, 

eta 67.407 lanpostu berreskuratu dira 2020ko apiriletik ekainera, zeren eta orduan lan-

faktoreak alarma-egoera eragin zuen jardueraren itxieraren ondorioak jasan baitzituen.   

BJAren arabera (Eustat), Bizkaian 2021eko apirila eta ekaina bitartean biztanleria aktiboa 

%1,7 igo da urte batetik bestera. 2020ko bigarren hiruhilekoan, pandemiaren hasieran, 

biztanleria aktiboa -%0,1 jaitsi zen, eta hirugarren hiruhilekoko gorakada laburraren 

salbuespen bakarrarekin (%0,4), bilakaera negatiboa izan zuen aldi guztietan. Inguruabar 

esanguratsua da hori, EINen Biztanleria Aktiboaren Institutuan ere gertatzen dena; hala 

gertatu da ez-aktiboen kategoriara igaro ziren pertsona askok, lana bilatzeari utzi 

izanagatik, besteak beste krisiaren erdian lana aurkitzeko perspektiba faltagatik, lan-

bilaketa aktiboa egin dutelako.  

Biztanleria landuna %2,5 hazi da urtetik urtera (lehen igoera 2020ko lehen hiruhilekotik). 

Ondorioz, langabeen kopurua -%4,2 murriztu da 2020ko bigarren hiruhilekoarekin 

alderatuta (2.700 langabe gutxiago). Hiruhilekoetako kopuruetan, langabezian dauden 

pertsonen jaitsiera -%4,7koa izan da, urtarrileko eta martxoko datuekin alderatuta (3.100 

gutxiago).  

Ondorioz, Bizkaiko langabezia-tasa %11,4koa da, sei hamarren jaitsi baita aurreko 

hiruhilekoko %12,0tik. Tasa hori EAEko batez bestekoa (%10,3) baino puntu bat gorago 

dago.  

EINeko Biztanleria Aktiboaren Inkestaren arabera, biztanleria aktiboaren urtetik urterako 

igoera handiagoa izan da (%2,0), eta landunena, berriz, apalagoa (%1,3). Hortaz, biztanleria 

langabea %7,8 handitu da oraindik, 2020ko bigarren hiruhilekoarekin alderatuta. 

Hiruhileko datuetan, biztanleria langabea -%4,2 jaitsi da, eta 2.600 langabe gutxiago daude.  

Langabezia-tasa %11,3koa da, BJAn kalkulatutakoaren oso antzekoa eta EAEkoa baino 1,3 

puntu handiagoa ( %10,0). Generoaren arabera, enpleguan izandako hobekuntzak bi sexuei 

egiten die mesede; hala, gizonen langabezia-tasa %12,5etik %11,7ra jaitsi da, eta 

emakumeen artean, berriz, sei hamarren jaitsi da, %11,5etik %10,9ra. 

Segurantzako afiliazioak pandemia aurreko mailetara hurbiltzen hasi dira 2021eko bigarren 
hiruhilekoan, 482.703 pertsona guztira. 2020ko bigarren hiruhilekoarekin alderatuta, 8.766 

lagun gehiago dira, urte arteko %1,8ko aurrerapena (lehen datu positiboa 2020ko lehen 

hiruhilekotik). Datu hori handiagoa da EAE osoko afiliazioen gorakada baino (%1,7), eta 

Estatukoa baino txikiagoa (%3,9), duela urtebete baino askoz ere handiagoa izan baitzen 

beherakada.  

Argitaratutako azken datuek (abuztukoak) erakusten dutenez, afiliazioen susperraldiak 

jarraitzen du, baina modu apalagoan, eta urtetik urterako %1,5 igo dira. Estatuko Enplegu 

Zerbitzu Publikoak (EEZP) oso datu onak eman ditu 2021eko bigarren hiruhileko honetan. 
Aurtengo apirila eta ekaina bitartean 70.300 pertsona daude enplegu-bulegoetan izena 

emanda, duela urtebete baino 9.300 gutxiago (-%11,6 urtetik urtera) eta 2021eko lehen 

hiruhilekoan baino 3.000 gutxiago (-%4,1). Langabeen urtetik urterako beherakada 

txikiagoa izan da Euskal Autonomia Erkidegoan (-%12,4) baino, eta Estatukoa baino askoz 

handiagoa (-%2,1). 

Sektoreen arabera, guztietan egin du behera langabeziak: -%12,7 zerbitzuetan, -%6,3 lehen 

sektorean, -%16,7 industrian eta -%12,5 eraikuntzan. Sektoreka, erregistratutako 

langabeziak behera egin du guztietan: lan merkatuaren dinamismo handiagoaren 

erakusgarri, langabeziak ere behera egin du, nahiz eta oso txikia izan (-%0,9) aurreko lanik 

gabeko pertsonen artean, lau hiruhilekotan jarraian gora egin ondoren. Prebentzioari 

eutsiz, guztietan igo da langabezia:  

Abuztuan datuek hobera egiten jarraitzen dute, eta urtetik urterako langabezia-tasa -%14,8 

jaitsi da. Hala, 2020ko abuztuarekin alderatuta, 12.100 langabe gutxiago daude, eta 

2019ko abuztuarekin alderatuta (pandemia aurretik), 3.000 langabe gehiago daude 

oraindik.  

Sozietatearen ekonomia eta demografia finantzatzea 

EINen datuen arabera, eta higiezinen operazioen susperraldiarekin bat etorriz, 2021eko 

apirila eta ekaina bitartean, Bizkaian hipoteken urte arteko igoera %16,2koa izan da (2020ko 

aldi berean -%6,6 jaitsi ziren), eta 533 eragiketa sinatu dira. Esleitutako zenbatekoak ere gora 

egin du, %38,3 urtetik urtera (175 milioi euro gehiago). 

Bai kopuruari dagokionez, bai zenbatekoari dagokionez, Bizkaiko datuak handiagoak dira 

Arabakoak baino; bertan, sinatutako hipotekak %11,8 igo dira urtetik urtera, eta horien 

zenbatekoa %8,6. Gipuzkoan, berriz, bi kontzeptuak jaitsi egin dira, %28,6 eta %18,3, hurrenez 

hurren. Aitzitik, Estatuan igoerak askoz handiagoak dira: %34,7 eta %36,9, hurrenez hurren.  

Merkataritza-sozietateen eraketari dagokionez, Bizkaian, 2021eko bigarren hiruhilekoan, 

483 sortu ziren, 2019ko lehen hiruhilekotik izandako zifrarik altuena. Hala, aurtengo 

urtarrila eta martxoa bitartean lortutako datu onaren ondoren (urte arteko %12,4ko 

igoera), apirila eta ekaina bitartean sortutako sozietateak 2020ko aldi berdinaren bikoitza 

baino gehiago dira (483 eta 231, hurrenez hurren). Harpidetutako kapitalari dagokionez 

ere, aurrerapena ikusgarria da: 2020ko bigarren hiruhilekoan 9.746 milioi euro harpidetu 

ziren, eta 2021eko epe berean 49.926 milioi euro. 

Bestalde, kapitala handitu zuten sozietateen kopuruak ere aparteko hazkundea izan du, eta 

handitutako sozietateen kopuruak (%97,5) eta haietan harpidetutako kapitalak (%348,0) 

izandako gorakadak atzera egin du bost hiruhilekoz jarraian. 

Prezioen bilakaera 

Prezioak mailarik gorenean izan ziren 2021eko lehen hilabeteetan, alarma egoera ezarri zenetik 
izandako beherakadaren ostean. 

Inflazioari dagokionez, pandemiaren ondorioz kontsumoa eta jarduera gelditzeagatik 2020an 

prezioek balio negatiboak izan ondoren, 2021ean igo egin dira urtarriletik, eta ekainean 

%2,9raino igo dira, Bizkaiko Kontsumo Prezioen Indizearen (KPI) arabera. Balio hori 2017ko 

otsailetik erregistratutako handiena da. 

Aurtengo urtarriletik ekainera bitartean, etxebizitzen (%6,9) eta garraioaren  %4,0) prezioek 

gora egin dute.  

Abuztuko azken datuek prezioen gorakada islatzen jarraitzen dute, urtetik urterako %3,2ko 

igoera izan arte.  

2021eko ekainera arte izandako hitzarmenen negoziazio kolektiboa erreferentziatzat 

hartuta, Bizkaian soldatak %1,16 gehitu dira (EAEko %0,71 eta Estatuko %1,56ren artean). 

Euskal Autonomia Erkidegoko eta Estatuko zifren arteko aldeak handia izaten jarraitzen du, 

batez ere Gipuzkoan izandako gorakadaren aurrerapen txikiak direla eta (%0,26).  

Epe laburrerako aurreikuspenak 

Jardueraren susperraldia urteko bigarren hiruhileko honetatik aurrera sendotu behar da; izan 
ere, barne-eskariak oso datu onak erakutsi ditu, urtea espero baino okerrago hasi ondoren.  

Jarduera ekonomikoa suspertzen hasteko, 2021eko bigarren hiruhilekora arte itxaron 

behar izan dugu; izan ere, hirugarren olatuak eta txertaketa-kanpaina motel hasteak 

hazkundea oztopatu dute lehen hiruhilekoan. Hala, urteko bigarren seihilekoan jarduera 

maila oso handia izatea espero bada ere, Eusko Jaurlaritzak ekainean ekitaldi honetarako 

egingo dituen hazkunde-aurreikuspenei eutsi die irailean: %6,7koa. Bizkaiak Euskadiko 

produktuaren %50 inguru hartzen duenez, lurraldearen hazkundea ez litzateke datu 

horretatik urrun ibili behar.  

EAEn bezala, barne eskea izango da susperraldiaren eragile. Lurraldean industria-

sektorearen indarra eta kanpoalderantz orientazioa suspertzeko funtsezko faktore bihurtu 

beharko dira. 

Zerbitzuen sektoreari erreparatuz, 2020an mugikortasuna murriztua egoteagatik oso 

emaitza txarrak lortu ondoren, txertatze-prozesuak aurrera egin ahala neurri horiek 

lasaituko dira, eta susperraldia bultzatuko dute, batez ere ostalaritza eta jatetxeen nahiz 

merkataritzaren adarretan.  

Datorren ekitaldirako BPGa %6,4 igotzea aurreikusten da EAEn, hau da, zazpi hamarren 

gehiago. Datu horrek Bizkaian lortzen denaren oso antzekoa izan beharko luke, eta 

hobekuntza Europako Funtsak gauzatzearen ondorio izango litzateke. 

Susperraldia finkatzeko, Bizkaiak irmoki jarraitu beharko du I+G+b-aren jardueren aldeko 

apustua egiten. Horrez gain, ezinbestekoa da, lankidetza publiko-pribatuaren inguruan 

egituratuta eta kanpoaldeari begira, ekonomia garapen iraunkorrerako helburuekin (GIH) 

lerrokatzea, lurraldea munduan energia iraunkorraren eremuan erreferentzia bihurtze 

aldera. 

Espero da Bizkaiko jarduera ekonomikoa 2022ko amaieran iristea 2019ko mailetara 

(koronabirusak eragindako krisiaren aurrekoak). 

Urtetik urterako ald%

Iturria

2020 2021 2020 2021 2020 2021

BPG BOLUMINA Eustat/INE II Hiruhilekoa -19,1 17,7 -19,8 18,6 -21,6 19,8

BPG NOMINALA Eustat/INE II Hiruhilekoa -19,6 20,0 -20,3 20,9 -20,8 21,1

EKOIZPENA

-I.E.I. Orokorra Eustat/INE Urt.-Ekaina -16,5 10,3 -16,8 13,7 -14,9 13,1

-I.E.I. Orokorra zuzenduta Eustat/INE Urt.-Ekaina -17,1 11,1 -16,9 13,9 -15,5 13,4

-Landunak Guztira INE II Hiruhilekoa -5,5 1,3 -4,8 1,6 -6,0 5,7

-Landunak Guztira Eustat II Hiruhilekoa -3,2 2,5 -3,6 3,0 -- --

-Gizarte Segurantzako Afiliatuak G. Segurantza Urt.-Ekaina -0,4 0,1 -0,5 -0,1 -1,6 1,2

INDUSTRIA

-I.E.I. Ateratze Industriak Eustat/INE Urt.-Ekaina -25,0 25,5 -3,1 7,9 -9,2 10,9

-I.E.I. Beste Manufakturak Eustat/INE Urt.-Ekaina -19,0 14,1 -18,2 15,8 -16,3 14,7

-I.E.I. E.Elek., Gasa eta Ura Eustat/INE Urt.-Ekaina -0,8 -10,9 -4,4 -3,4 -8,8 6,9

-Landunak Industrian INE II Hiruhilekoa 0,0 25,7 -1,2 8,1 -4,4 0,9

-Landunak Industrian Eustat II Hiruhilekoa 1,4 6,7 -1,9 2,8 -- --

-E. Elek. kontsumoa Industrian Iberdrola Urt.-Ekaina -14,8 9,4 -12,2 9,0 -- --

-E. Elek. kontsumoa Ind. Sid. Gabe Iberdrola Urt.-Ekaina -10,5 -8,0 -9,8 2,7 -- --

ERAIKINTZA

-Landunak Eraikintza INE II Hiruhilekoa -5,5 -12,6 -8,3 -11,6 -8,4 13,3

-Landunak Eraikintza Eustat II Hiruhilekoa -6,2 4,7 -5,1 3,8 -- --

-En. Elek. kontsumoa Eraikintzan Iberdrola Urt.-Ekaina -14,7 18,8 -14,0 14,8 -- --

ZERBITZUEN SEKTOREA

-Bidaiarien Mugimendua INE Urt.-Ekaina -63,5 -1,2 -64,3 10,1 -68,5 -5,3 

-Bidaiarien Mugimendua Eustat Urt.-Ekaina -65,2 1,9 -65,2 13,7 -- --

-Gauak INE Urt.-Ekaina -63,8 -5,4 -64,5 4,1 -70,5 -23,5 

-Gauak Eustat Urt.-Ekaina -64,6 -3,4 -64,8 6,3 -- --

-Landunak Zerbitzuetan INE II Hiruhilekoa -6,1 -3,9 -5,2 0,6 6,2 6,0

-Landunak Zerbitzuetan Eustat II Hiruhilekoa -3,9 1,6 -3,9 3,2 -- --

-En. Elek. kontsumoa Zerbitzuetan Iberdrola Urt.-Ekaina -10,8 3,1 -11,1 4,9 -- --

LAN MERKATUA

-Langabezia Tasa INE II Hiruhilekoa 10,7 11,3 9,1 10,0 15,3 15,3

-Langabezia Tasa Eustat II Hiruhilekoa 12,1 11,4 11,0 10,3 -- --

-Erregistratutako Langabezia SEPE Urt.-Ekaina 11,6 -3,3 12,7 -3,3 13,2 7,5

-Erregistratutako Kolokazioak SEPE Urt.-Ekaina -33,6 17,7 -34,1 20,2 -33,1 16,9

BARRU ESKARIA

-I.E.I. Kontsumo Ondasunak Eustat/INE Urt.-Ekaina -- -- -7,4 12,5 -11,1 9,2

-Turismo-ibilgailuen matrikulazioa D.G. Tráfico Urt.-Ekaina -46,1 6,5 -44,8 10,4 -50,4 33,5

-E. Elek. kontsumoa Etxeetan Iberdrola Urt.-Ekaina 0,8 -0,3 1,4 0,1 -- --

-I.E.I. Ekipamendu Ondasunak Eustat/INE Urt.-Ekaina -- -- -16,9 15,2 -24,6 18,8

-Zama-ibilgailuen matrikulazioa D.G. Tráfico Urt.-Ekaina -38,2 33,4 -37,9 45,9 -40,4 49,5

KANPOKO ESKARIA

Esportazioak Guztira S.E.Comercio Urt.-Ekaina -20,6 27,9 -22,9 23,9 -15,8 23,3

-Esp. ez energetikoak S.E.Comercio Urt.-Ekaina -15,1 33,7 -21,3 25,7 -14,2 23,4

-Esp. E.E. Europar Batasuna S.E.Comercio Urt.-Ekaina -14,8 43,0 -20,4 29,6 -13,9 25,3

-Esp. E.E. munduko gainer. S.E.Comercio Urt.-Ekaina -15,7 15,6 -23,4 17,0 -15,0 19,4

Inportazioak Guztira S.E.Comercio Urt.-Ekaina -26,9 19,7 -24,9 23,8 -18,8 20,3

-Inp. ez energetikoak S.E.Comercio Urt.-Ekaina -14,9 21,0 -19,0 25,4 -16,0 19,6

-Inp. E.E. Europar Batasuna S.E.Comercio Urt.-Ekaina -18,7 23,1 -23,4 29,5 -18,4 21,6

-Inp. E.E. munduko gainerakoak S.E.Comercio Urt.-Ekaina -9,6 18,3 -9,3 17,4 -12,6 16,9

PREZIO ETA SOLDATAK

-KPI INE Urt.-Ekaina 0,2 1,8 0,2 1,7 0,0 1,6

-PIIA INE Urt.-Ekaina -- -- -7,8 8,3 -5,2 8,4

-Itundutako soldata-igoera Mº de Empleo Urt.-Ekaina 1,7 1,2 1,7 0,7 2,0 1,6

EKONOMIAREN FINANTZAKETA

-Kredituak S. Egoiliarretan BdE II Hiruhilekoa -0,2 -2,0 1,3 -1,1 2,4 -0,2 

-Gordailuak S. Egoiliarretan BdE II Hiruhilekoa 3,7 0,5 5,7 3,6 6,8 5,6

Daturik gabe=d.g.

Bizkaia Euskadi

Ekonomiaren Abagunearen Adierazkarien Laburpena

Epealdia

Espainia

Bizkaiko Abagune Ekonomikoaren Laburpen Grafikoa 

ZERGA ABAGUNEA 

Espainiako Bankuaren Hiru Hileroko Balantzeen Zentralaren (HHBZ) datuek erakusten 
dutenez, 2021eko lehen hiru hiletan, enpresen jarduerak 2020ko urtarril-martxoarekin 
alderatuta uzkurtzen jarraitu badu ere, orduan baino askoz erritmo motelagoan egin du. 
2021eko lehen hiruhilekoan behera egiten jarraitu dute balio erantsi gordinak, emaitza 

ekonomiko gordinak eta enpleguak, baina duela urtebete baino gutxiago, pandemiak 

sortutako krisiaren lehen ondorioak nabaritu baitziren. Ustiapeneko horniduren eta 

amortizazioen bilakaera onari esker, laginaren emaitza arruntak berreskuratu dira, eta 

enpresen batez besteko errentagarritasun maila handitu egin da duela urtebeteko aldi 

berarekin alderatuta. 

2021eko urtarriletik martxora, sozietate ez-finantzarioen balio erantsi gordinak (BEG)           

-%1,5 egin zuen behera termino nominaletan, 2020an izandako -%13,6ko beherakadaren 

aurrean. BEGd-aren jokaera desberdina da sektoreen arabera; industrian oso nabarmen 

egin du gora, %52,9, eta merkataritzan eta ostalaritzan, berriz, igoera txikia izan da (%0,9). 

Duela urtebete, aldiz, biek egin zuten behera, %34,1ek eta %13,7k, hurrenez hurren. 

Merkataritzari eta ostalaritzari dagokienez, HHBZk gogorarazi du tamaina txikiko enpresek 

eta krisia gogorrago jasan dutenek garrantzi txikia dutela laginean. Gainerako adarretan 

BEGd-ak behera egin du; -%13,1 informazioan eta komunikazioetan, -%23,1 gainerako 

jardueretan (batez ere garraioaren sektorearen jokaera txarragatik) eta -%1,7ko jaitsiera 

txikia energia-adarretan.  

Langileen gastuak -%2,2 jaitsi ziren 2021eko lehen hiruhilekoan, batez besteko plantilla 

efektiboek behera egin zutelako; izan ere, batez besteko ordainsarien igoerak soilik 

konpentsatu baitzuen zati batean. Enplegua -%4,0 jaitsi da aldiaren batez bestekoan (duela 

urtebete -%0,2 jaitsi zen). HHBZren enplegu-kontzeptuak ABEEE-ek ukitutako langileak ez 

ditu sartzen, horiek lan-kosturik ez baitute sortzen (enpresa motaren arabera Gizarte 

Segurantzaren kuoten %bat izan ezik). Enplegu gehiena (–%14,4) aldi baterako langileen 

artean suntsitu zen, eta gehiago eutsi zitzaion langile finkoen artean (–%2,2). Plantilla 

murriztu zuten enpresen ehunekoa (kaleratzeak gehi aldi baterako enplegu-erregulazioko 

espedienteak -ABEE-) %52,6 izan zen, aurreko urtean baino hamar puntu gehiago. 

Enpleguaren jaitsierak sektore guztietan izan zuen eragina, industrian izan ezik, bertan 

%1,1 hazi baitzen.  

2021eko lehen hiruhilekoan, jarduerak nabarmen egin du behera, eta, langileen gastuak 

murriztu arren, emaitza ekonomiko gordina (EEG) -%0,5 murriztu da. Gainera, finantza-

sarreren murrizketak (-%21,3), jasotako dibidendu txikiagoengatik eta kobratutako interes 

txikiagoengatik, eta finantza-gastuen murrizketak (-%2,5), enpresen finantzaketa-kostu 

txikiagoengatik, amortizazioen eta ustiapen-horniduren jaitsierarekin batera, ohiko emaitza 

garbia (OEG) %7,4 handitzea ekarri dute; 2020ko urtarriletik martxora bitartean, berriz, 

%63,9 jaitsi zen.   

Ezohiko diru-sarrera eta gastuek eragin negatiboa izan dute azken emaitzan, batez ere 

aktibo finko batzuen narriaduragatik. Sozietateen gaineko zergaren gastuaren eragina 

gehituz gero, azken emaitza garbiak BEGd-aren %2,1eko balio positiboa du. 2020ko aldi 

berean %0,7 hazi zen.  

Ohiko etekinen igoerari esker, errentagarritasun arrunteko ratioek duela urtebete baino 

pixka bat maila altuagoak izan dituzte 2021eko lehen hiruhilekoan; zehazki, hamarren bat 

aktiboarenak (%1,6) eta hiru hamarren baliabide propioenak (%1,6).  

Kanpoko finantzaketaren kostuek behera egiten jarraitu zuten (%1,6), eta aktiboaren 

errentagarritasunaren eta batez besteko finantzaketa-kostuaren arteko diferentziala 

estutu zen, zeroan kokatzeraino. 

Bestalde, enpresen batez besteko likidezia ratioa jaitsi egin zen 2021eko lehen 

hiruhilekoan, aurreko urteko igoera handiaren ondoren. 

Urtarriletik apirilera bitartean ratioa murriztu duten enpresen proportzio handi batek 

aktibo likidoak metatu zituen aurreko urtean, ustez prekauzio-arrazoiengatik, eta murrizten 

ari ziren, etorkizuneko bilakaera ekonomikoari buruzko ziurgabetasunak behera egiten 

zuen ingurunean.  

2021eko urtarriletik martxora bitartean, pixka bat handitu dira HHBZaren lagineko 

enpresen zorpetze-ratioak, eta horrek agerian uzten du ezen, 2020an enpresek jasandako 

finantza-egoeraren narriadura handiaren ondoren, 2021eko lehen hiletan egonkortasun 

handiagoa izan dela.  

Argitaratutako azken datuen arabera, urtarriletik apirilera Estatuko zerga-bilketa 

(lurraldeko administrazioei egotz dakiekeen parte-hartzea barne) 72.777 milioikoa izan zen, 

2020ko aldi berean baino %18,9 gehiago, eta horren arrazoia zuzeneko zerga %34,4 

gehitzea eta zeharkakoa ere %6,3 gehitzea izan zen. 

Hazkunde izenduna eta diru-bilketaren garapena 

 

Martxotik aurrera, jarduera eta kontsumoa suspertu egin dira oro har, eta halaxe islatu da 
bilketaren gorakada nabarmenean EAEn eta lurralde historiko bakoitzean.  

Lehenengo lauhilekoko bilketaren emaitzak aztertuz gero, homogeneoak ez diren bi 

ekitalditako datuak alderatzen ari dira, aintzat hartuta pandemiak zergadunengan izan 

dituen ondore ekonomiko suntsigarriak aritzeko 2020an eta 2021ean hartutako neurriak. 

Neurriek zerga-sarreren egutegiari eta bilketa eraginkorrari eragin dizkiote. 

EAEn 2021eko urtarriletik abuztura zerga itunduengatik bilketa gordina 12.320,0 milioi 

eurora iritsi da, hortaz, urteen artean %16,3 egin du gora. 2020. urteko denboraldi berean, 

ordea, 10.592,5 milioi bildu ziren eta –%13,2 jaitsi zen. 

Bizkaian urteko lehenengo zortzi hilean zerga itunduengatik diru-sarrera gordinak 7.066,4 

milioi eurokoak izan dira (EAEko guztien %57,3, aurreko urtekoak baino bi puntu gehiago). 

Kontuan hartuta 2020ko denboraldi berean 5.855,3 milioi bildu zirela, %20,7ko hazkunde 

garrantzitsua izan da (2020ko denboraldi berean –%16,1 jaitsi zen). Hazkuntza horrek 

Arabak (%12,2) eta Gipuzkoak (%10,3) lortutakoak gainditzen ditu. 

Foru administrazioek aldi horretan egindako itzulketek urte arteko %3,5 egin zuten gora 

EAEn, 2020ko urtarriletik abuztura bitartean -%0,1eko jaitsiera arina izan ondoren. 

Bizkaian %5,3 hazi dira eta Gipuzkoan %3,5; Araban, berriz, -%1,1. 2020an eta aldi berean, 

itzulketek Bizkaian soilik egin zuten behera (-%4,2), eta Gipuzkoan eta Araban %0,4 eta 

%11,6 egin zuten gora, hurrenez hurren.  

Ildo horri eutsiz, zerga itunduengatik bilketa gordina EAEn 2021eko abuztura arte 9.708,6 

milioi eurora iritsi da, eta, ondorioz, hazkunde garrantzitsua (%20,3) antzeman da. Duela 

urtebete, berriz, bilketak jaitsiera sendoa (–%16,6) izan zuen, eta bilketa 8.069,5 milioi 

euron gelditu zen. 

Bestalde, Bizkaian, foru aldundien artean doikuntzak egin baino lehen, denboraldi berean 

zerga itunduengatik bilketa gordinak 5.829,8 milioikoak izan ziren (%24,6 gehiago), hau da, 

2020an baino 1.149,2 milioi euro gehiago. Orduan, –%18,6 murriztu ziren. 

Estatuarekiko doikuntzak albo batera utzita (636,7 milioi eta %31,0ko hazkundea 

2020rekin alderatuz), EAEn, kudeaketa propioengatik diru-bilketa garbia (guztiaren %93,4), 

9.071,9 milioi eurokoa izan da 2021eko lehenengo zortzi hilean, eta urte arteko hazkuntza 

%19,6koa izan da (2020an, –%15,4 jaitsi zen), izan ere, diru-bilketa gordina %16,4 gehitu 

zen eta, neurri txikiagoan, itzulketak %4,6 hazi ziren. 

Bizkaian foru aldundien arteko eta estatuarekiko egindako doikuntzen aurretik, kudeaketa 

propioko zerga itunduengatiko diru-sarrera garbiak 5.509,6 milioi eurokoak izan ziren 

abuztuan, 2020ko aldi berdinean baino 1.074,0 milioi euro gehiago, hain zuzen ere. Datu 

horren arabera, urte arteko igoera %24,2koa izan zen (orain dela urtebete -%17,7ko 

jaitsiera handia izan zen), hau da, EAEko batez bestekoa baino gehiagokoa (%19,6). 

Era berean, ekarpen koefizienteen arabera foru aldundien artean BEZaren eta fabrikazioko 

zerga berezien diru-bilketan doikuntzak egin ondoren eta lurralde historikoen arteko 

transferentziak eginda, 2021eko lehenengo zortzi hilabeteetan, Bizkaiko kudeaketa 

propioko doitutako diru-sarrera garbiak 4.630,9 milioi eurokoak izan dira (2020an baino 

819,2 milioi gehiago), eta urte arteko igoera %21,5ekoa izan zen (orain dela urtebete              

–%18,9 egin zuen gainbehera). Hortaz, kudeaketa propioaren ondoriozko diru-sarrerekin 

apirilera arte Bizkaian aurrekontuaren %63,1 gauzatu da (7.341,6 milioi euroko 

aurrekontuaren gainean). 

Kapituluka, kudeaketa propioaren barruan, EAEn diru-bilketa urtarriletik abuztura 

zuzeneko zergen (%17,5) eta zeharkakoaren (%22,0) hazkuntzek gidatu dute. Bizkaian, foru 

aldundien arteko doikuntza egin baino lehen, bilketak gora egin du indartsu (%24,2), 

zuzeneko (%20,7) eta zeharkako (%27,2) zergek bultzatuta. 

Zuzeneko zergapetzearen bilakaera  
 

Zuzeneko tributazioa asko indartu da enpleguaren datu onaren ondorioz, eta horrek eragin 
handia izan du laneko atxikipenen ondoriozko diru-sarrera fiskaletan.  

EAEn 2021eko lehenengo zortzi hileetan zuzeneko zergen emaitza gordina urteen artean 

%15,3 hazi zen, 2020an –%12,7 jaitsi ondoren. Igoera hiru lurraldeetan eman da, dena den, 

Bizkaian handiagoa izan da (%18,6, 2020an –%18,0 jaitsi ostean); gero Araba dator 

(%15,9ko hazkuntza, 2020an –%15,1 galdu ondoren) eta, azkenik, Gipuzkoa (%10,4ko 

igoera, 2020an –%2,7 jaitsita). 

Abuztura arte EAEn zerga zuzenen bidez egindako itzulketek gorakada handia izan dute, 

%4,2koa, nabarmenagoa urteko lehen lauhilekoan, batez ere errentaren kanpainaren 

hasiera aurreratzeagatik Ildo horri jarraikiz, Bizkaian %6,9 eta Araban %19,7 hazi da; 

Gipuzkoan, ordea, behera egin du (-%4,9). 2020ko aldi berean, itzulketen noranzkoa 

negatiboa izan zen hiru lurraldeetan: -%11,3 Bizkaian, -%21,5 Araban eta -%2,4 Gipuzkoan. 

Hala, 2021eko lehen zortzi hilabeteetan, Euskadin zuzeneko bilketa garbia %17,5 igo da, 

Bizkaian %20,9, Gipuzkoan %13,5 eta Araban %15,3 igo baitira.  

Lan merkatuaren suspertze nabarmena abuztuko metatuan islatzen da. 2021eko lehen zortzi 
hilabeteetan, lan-atxikipenek, zuzeneko zergapetzearen osagai nagusiak, %5,6ko urte arteko igoera 
metatu dute Bizkaian. 2020ko aldi berean, %1,2 igotzea lortu zuten, alarma-egoera amaitu 

ondorengo hilabeteetan enpleguak hobera egin ondoren. 2021eko urtarriletik abuztura 

bitartean, Bizkaiak 1.923,9 milioi euro bildu ditu kontzeptu horrengatik, 2020an baino 102,8 

milioi gehiago. Beste bi lurraldeetan ere igo egin da kontzeptu horren ondoriozko diru-bilketa, 

Gipuzkoan %9,8 eta Araban %4,3, eta EAEko batez bestekoa %6,8 da.    

Gizarte Segurantzako Erregimen Orokorreko afiliazioen datuak, lan-atxikipenak dituztenak, 

aurtengo apirilean hasi ziren erakusten zifra positiboak, 12 hilabeteko atzeraldiaren 

ondoren. Abuztuan hileko batez bestekoaren batez bestekoa %1,9 igo da (aurreko urteko     

-%1,9ko jaitsieraren aldean), EAEko batez bestekoaren berdina, eta urrun dago Estatu 

osoko %4,3ko gorakadatik (2020ko abuztuan jaitsiera askoz handiagoa izan zuen,                      

-%3,3koa).  

Enplegu eta Gizarte Segurantza Ministerioaren datuen arabera, Bizkaiko hitzarmenetan 

itundutako batez besteko soldata-igoera %1,1ekoa izan da 2021eko abuztura arte, 2020ko 

datuekin alderatuta puntu erdi bat baino gehiago galduta (%1,7), eta EAEko batez 

bestekoaren gainetik (%0,8) eta Estatuko batez bestekoaren azpitik (%1,5). 

  F  
Kapital higigarriaren atxikipenak %35,0 hazi ziren 2021eko urtarriletik abuztura bitartean, 

eta ondare-irabaziak %21,3. 2020ko aldi berean, ondare-irabaziak %82,4 hazi ziren, eta 

atxikipenek, berriz, -%5,0 egin zuten atzera. Kapital higiezinaren atxikipenak -%13,8 jaitsi 

ziren 2020ko abuztura arte, 2021eko aldi berean, %8,8 hazi ziren.   

Sozietateen gaineko Zergaren bilketa, kopuru gordinetan, %4,3 jaitsi da Bizkaian, eta 

2020ko aldi berean, %27,2. Egindako itzulketak %63,2 igo dira, eta duela urtebete -%55,3 

jaitsi ziren. Aurrekoaren ondorioz, 2021eko urtarriletik abuztura arteko bilketa garbia            

-%5,2 jaitsi da ; 2020an, berriz, -%26,6. 

Zuzeneko zergapetzearen parte diren gainerako zergetatik, nabarmentzekoa da 

Oinordetza eta Dohaintzen gaineko Zergaren (%82,0), Ez-egoiliarren Errentaren gaineko 

Zergaren (%38,9) eta, batez ere, Ondarearen gaineko Zergaren (1,8 milioitik 80,0 milioira) 

bilketaren igoera, borondatezko aurkezpen-aldiaren amaiera-data desberdina delako 

(2021eko ekainaren 30ean eta 2020ko irailaren 30ean) 

Zeharkako zergapetzearen bilakaera 
 

Kontsumoaren susperraldiak eta hidrokarburoen bidezko diru-bilketaren datu onak zeharkako 
zergen bidezko diru-sarreren igoera nabarmena erraztu dute.  

2021eko abuztura arte, EAEn kudeaketa propioko zeharkako zergapetze gordina %17,1 

hazi da urte arteko terminoetan, eta, egindako itzulketen %4,6ko igoerarekin batera, 

bilketak %22,0ko gorakada izan du kopuru garbietan, duela urtebeteko -%17,8ko 

beherakadaren aurrean; orduan kudeaketa propioagatiko diru-sarrera gordinek -%13,3 

egin zuten atzera eta itzulketek %0,5eko igoera izan zuten.  

Bizkaian, foru aldundien arteko doikuntzen aurretik kudeaketa propioaren ondoriozko 

zeharkako bilketa gordinak urte arteko %23,0ko igoera ikusgarria izan du, duela urtebeteko 

-%14,2ko uzkurduraren aldean. Itzulketak %6,3 hazi dira, 2020ko aldi berean -%6,4 jaitsi 

ziren arren. 

Aurrekoaren ondorioz, 2021eko urtarriletik abuztura bitartean doikuntzak egin aurretik 

bildutako zenbateko garbia %27,2 hazi zen (2020an -%16,0ko beherakada izan zuen).  

Bizkaiko BEZaren bilketa gordina (zeharkako bilketa gordin osoaren %71,3 inguru), 

2021eko urtarriletik abuztura, %26,8 hazi da, eta itzulketen %6,3ko igoerarekin batera, 

bilketa garbia %35,0 igo da, 2020ko aldi berean -%17,1 hondoratu baitzen.  

Zenbaki absolutuetan, kudeaketa propioaren ondoriozko BEZaren bilketa garbian, lurralde 

historikoen artean doikuntzak egin aurretik, 2020an baino 487,7 milioi gehiago jaso dira 

(2020an BEZaren kontzeptuarengatik 286,8 milioi galdu ziren, 2019. urtean 

lortutakoarekin alderatuta).  

Bizkaiak 529,3 milioi euro ordaindu dizkie beste foru aldundiei 2021eko lehen zortzi 

hilabeteetan, BEZaren doikuntzengatik. Ordainketa horrek esan nahi du 2020an baino 

%62,9 eta 204,5 milioi gehiago igo dela; izan ere, doitu egin dira maiatzean BEZagatik 

sartutako 400 milioi euroak, 2019ko ekitaldiko akta bakarrei buruz gainerako zerga-

administrazioekin egindako akordioei dagozkienak. Horrekin guztiarekin, doitutako bilketa 

garbia %26,5 hazi da; 2020ko urtarriletik abuztura, berriz, -%19,3 jaitsi da.  

Bizkaian 2021eko abuztura arte kudeaketa propioko zerga bereziengatik bilketa gordina 

%12,4 hazi da, nahiz eta urtebete lehenago –%12,9 jaitsi. Haren osagai nagusia, 

Hidrokarburoen gaineko Zerga, urte arteko %15,5 igo da, petrolioaren prezioaren 

igoeragatik eta jardueraren susperraldiagatik, negozio gehienak erabat edo partzialki 

geldirik egon ziren aldi baten aurrean.  

Tabako-lanen gaineko zergak bilakaera negatiboari eutsi dio, 2020ko irailean hasi ostean. 

Hala, 2021eko lehenengo zortzi hilean zerga-bilketa garbia, doikuntza egin baino lehen,        

–%9,5 murriztu da, duela urtebetekoarekin erkatuz gero (%1,4 igo zen).  

Gainerako lurraldeekiko doikuntzak egin ostean (347,8 milioi euroko ordainketarekin eta 

urte arteko %17,9ko hazkunde garrantzitsuarekin), doituta, Bizkaian zerga bereziengatik 

bilketa garbia abuztura arte %9,1 hazi da (2020an –%13,8 gutxitu zen). 

18,8

-14,9 -12,0

1,4

-17,4

-0,5

-50

-40

-30

-20

-10

0

10

20

30

U
19

O M A M E U
19

A I U A A U
20

O M A M E U
20

A I U A A U
21

O M A

Ibilgailuen Matrikulazioa eta ZGZB  Bizkaian

Iturria: TZN eta  BFA  
  

Pandemiak jardueran eta kontsumoan dituen ondorioek autogintzaren sektorea oztopatzen 

jarraitzen dute Bizkaian. Ez du laguntzen egoera hobetzen mikrotxipen horniduran dauden 

krisiak eta 2035ean dieselari eta gasolioari amaiera emateko Europako Batzordearen 

proposamenak sortzen dituzten zalantzek, ibilgailu elektrikoen eta hidrogenozkoen aldeko 

apustua eginez. Hala, 2021eko abuztura arte, Zenbait Garraiobideren gaineko Zerga 

Bereziari lotutako 11.428 ibilgailu matrikulatu ziren (turismoak eta motozikletak), 2020ko 

aldi berean baino 1.272 gutxiago, hau da, urtetik urterako -%10,0ko beherakada. 

Matrikulazioek behera egin duten arren, zenbait garraiobideren gaineko zerga bereziaren 

bilketak oraingoz ez du eraginik izan, eta nabarmen hobetu dira datuak urteko lehen zortzi 

hilabeteetan; urtetik urterako %58,8 hazi da, eta 2,9 milioi euro gehiago bildu dira kopuru 

absolutuetan. 2020ko aldi berean zenbait garraiobideren gaineko zergan 4,9 milioi euro 

galdu ziren, eta 2019ko emaitzarekin alderatuta, –%49,5 gutxiago izan zen.  

Zeharkako tributazioaren gainerako zergen artean, 2021eko abuztura arte, Ondare 

Eskualdaketen gaineko Zergan, kostu bidezko eskualdaketen modalitatean, %39,1eko 

igoera nabarmentzen da, 2020. urteko aldi berean -%30,4 jaitsi baitzen, eta horrexegatik 

etxebizitza erabiliaren merkatuaren suspertu dela berretsi da.  

Epe laburrerako aurreikuspenak 

 

Eusko Jaurlaritzak, irailean egindako aurreikuspenetan, eutsi egin die ekainean argitaratuko 

dituen 2021eko BPG-daren hazkundeari buruzko aurreikuspenei. Hala, batez ere, 

errebote-efektuaren ondorioz, jarduerak 2020an izan zuen beherakada izugarriagatik            

(-%9,9) eta barne-eskariaren bultzadak eraginda, EAEko produktua %6,7 haziko da aurten. 

Kontuan hartuta Bizkaiak Euskadiko BPGd-aren %50 hartzen duela gutxi gorabehera, 

haren hazkundea erkidego osoak jasotako kopurutik oso gertu egongo da.  

Jarduera ekonomikoaren susperraldiaren ildotik, Bizkaian 2021. urtean zerga itunduengatiko 
diru-sarrerek nabarmen gora egitea espero da. Hala, 2020. urteko datuekin erkatuz gero, 

gutxi gorabehera %11,7ko hazkuntzan zenbatetsi da, eta balio absolutuetan 2021ean 

lurraldean diru-bilketa 7.958,8 milioi euron kokatuko litzateke.  

Jarduerak bilakaera ona izan du, batez ere urteko bigarren hiruhilekotik aurrera, eta, beraz, 

baita diru-bilketak ere, eta horren ondorio zuzena da ekitaldi honetarako hasieran 

aurrekontuan jasotakoa baino diru-bilketa handiagoa izatea. Hala ere, pandemia guztiz 

kontrolatuta ez dagoen bitartean, beti daude beherazko arriskuak (batez ere aldaera 

berriak agertzea), eta horrek aurreikuspenak ez betetzea eragin dezake. 

EAEn BPGd-a %6,4 handitzea espero da, ekainean argitaratutako aurreko estimazioa zazpi 

hamarren hobetuta, Europako funtsek ekonomian izango duten bultzadaren ondorioz Hori 

dela eta, pandemia aurreko mailara itzuliko den data aurreratu da: 2022ko erdialdea.  

Urtetik urterako ald.% /urtarrila-ekaina

Adierazkariak
(datu osoa) 2020 2021 2020 2021 2020 2021

   Lanaren Etekinen Atxik. 0,1 4,1 1,4 6,8 0,2 6,1

   Kapitalaren Etekinen eta Ondare-irabazien Atxik. 1,9 31,0 24,4 -10,9 -8,2 10,9

   Zuzeneko Zergak -6,1 10,7 1,0 6,8 -9,9 26,1

   BEZ. Kudeaketa Propioa / Barruko Eragiketak -14,6 26,0 -8,8 0,2 -7,6 3,5

   Ondare Eskualdaketak eta Egintza Jr. Dokumen. -28,4 29,7 -15,8 32,6 d.g d.g

   Zenbat Garraiobide gaineko Zerga -53,9 99,9 -54,4 108,6 d.g d.g

   Fabrikazioaren gaineko Zerga Bereziak. Kude. Propioa -13,8 13,2 -8,8 -10,8 -12,9 4,1

   Zeharkako Zergak. Kudeaketa Propioa -14,6 22,6 -9,2 0,7 -11,4 7,6

   Zergak  Itunduak. Kudeaketa Propioa -11,4 17,6 -4,1 4,1 -11,0 16,3

   Egindako diru-itzulketak. Kudeaketa Propioa -5,3 9,2 4,4 -1,4 d.g d.g

* Lurralde Erkidean, barruko eragiketen BEZa izan ezik, adierazleak zenbateko garbietan adierazi dira

Ohar Metodologikoa

Aurkakoa adierazten ez den bitartean, zerga-adierazleak zenbateko osoetan adierazi dira, eta kudeaketa propiari dagozkio. Kudeaketa propioa lurralde-eremu 

bakoitzean eskuratutako diru-sarrerak dira, betiere finantza-akordioetan oinarritutako lurraldeen arteko banaketak egin aurretik. 

Beraz, Koefiziente Horizontalei begira egindako BEZaren barruko berratxikipena eta Zbak nahiz modu berean banatuta Estatuarekin egindako 

Doikuntzak ere salbuetsita geratuko dira.

Adierazleen aukera horren ideia nagusia hazkunde izendatuan eta Itun Ekonomikoaren konexio-puntuetan  oinarritzen den zerga-oinarriaren

 euskarriaren jarraipena garatzea da.

Zerga Abagunearen Adierazkarien Laburpena

Bizkaia Ara./Álav.+Gipuzkoa Lurralde Erkidea

 

 

 

 

 

 

 

 

 

 

 

 

Ekonomi Ihardueraren Fisko Adierazkarien Laburpen Grafikoa 

Zerga Diru-sarrera Orokorrak 

Zuzeneko zergen Diru-sarrerak 

Zeharkako zergen Diru-sarrerak 

Datu osoak 

Legezko Gordailua BI-1531-98 

Argitalpena: BIZKAIKO FORU ALDUNDIA – Ogasun eta Finantza Saila 

Errediakzioa, diseinu grafikoa eta infografía: EKONOMI AHOLKULARITZA ZERBITZUA 

Argitalpen-itxiera: 2021eko urriaren 1ean 

 

Aldizkari honetan azaltzen diren iritziek ez dituzte adierazten inolaz ere Bizkaiko Foru Aldundiko zuzendaritza-organoen 

iritziak. 

